
● 1 октябрьдә Дәүләт Советы Рәисе урынбасары Юрий Камалтынов Бөекбританиянең Лордлар палатасы әгъзасы, Россия буенча партияара парламент төркеме урынбасары Джон Десмонд Форбс, лорд Уэйверли белән очрашты. Мәртәбәле кунак Татарстанга эш сәфәренә килде.
Лорд Уэйверлинең Татарстанга сәфәре республиканың  икътисади эшчәнлеге мәсьәләләренә бәйле. Шуңа күрә очрашуда  иң элек республиканың  икътисади мөмкинлекләре, бу мәсьәләләрне хәл итүдә Дәүләт Советының роле турында сүз барды.  Яклар, сәүдә  мөнәсәбәтләреннән тыш, парламентара һәм  мәдәни-гуманитар хезмәттәшлек турында да сөйләштеләр.

 Лорд Уэйверли Татарстанда бизнес оештыру шартларыннан канәгать булуын белдерде, бу чит илләр инвесторларына да кагыла һәм дөньяның эшлекле даирәсендә кызыксыну уята.

 Лорд Уэйверли шулай ук үзара каршылыкларны җиңәр өчен  төбәкара  диалог урнаштыруның мөһимлеген искәртте. «Бизнес – узара аңлашуга әйбәт этәргеч  бирә торган зур көч», – дип басым ясады ул.

● 2 октябрьдә Законлылык һәм хокук тәртибе комитетының бүгенге утырышында депутатлар берничә федераль һәм республика закон проектларын капрадылар. Утырышта ТР Дәүләт Советы Рәисе урынбасары Юрий Камалтынов катнашты.
"2018 елга һәм 2020-2021 еллар план чорына Татарстан Республикасы бюджеты турында" закон проекты беренче укылышта каралды. Документның төп күрсәткечләре турында мәгълүмат белән ТР Икътисад министры урынбасары олег Пелевин һәм финанс министры урынбасары Алла Анфимова чыгыш ясадылар.

Олег Пелевин сәнәгать, авыл хуҗалыгы, төзелеш тармаклары үсеше, куллану базары һәм сәүдә өлкәсендәге вәзгыять, инвестицияләр җәлеп итү юнәлешендәге уңай тенденциянең саклануы, алдынгы үсеш территорияләре (ТОРлар) саны арту һәм республика икътисадында кече һәм урта эшмәкәрлек өлешенең үсүе турында сөйләде. Эшсезлек, дәрәҗәсенең, куллану бәяләре һәм инфляция күрсәткечләренең, хезмәт хаклары һәм башка социаль юнәлешләрнең канәгатьләнерлек булуын билгеләп үтеп, министр урынбасары социаль-икътисадый үсеш фаразының Стратегия-2030 программасына туры килүен ассызыклады.

Алла Анфимова әйтүенчә, 2019 елда республика бюджеты үның керем өлеше 228 млрд 230,6 млн күләмендә планлаштырыла, чыгымнар өлеше 232,4 млрд сум, ә дефицит4 млрд 151,3 млн булыр дип көтелә.

Парламент комитеты рәисе Шакир Яһудин комитет карамагындагы сораулар буенча бюджет законы проектында җитәрлек күләмдә акча бирелгәчәген билгеләп үтте. Шул ук вакытта ул Республика суд-медэкспертиза бюросының өстәмә рәвештә 13,8 млн сум сорап язган мөрәҗәгатенә игътибар итте.

Закон проектын тикшерүдә Дәүләт Советы Рәисе урынбасары Юрий Камалтынов, депутатлар Рафил Ногманов, Илдар Шамилов, Иҗтимагый палата, министрлыклар һәм ведомстволар вәкилләре катнашты.

Комитет Республика суд-медэкспертиза бюросы үтенечен һәм тулаем закон проектын хуплады.

"Муниципаль районнар һәм шәһәр округлары җирле үзидарә органнарына балигъ булмаганнар эшләре һәм аларның хокуклары комиссияләренең эшчәнлеген оештыру буенча ТР дәүләт вәкаләтләрен тапшыру турында" һәм "Балигъ булмаганнарның җәмәгать тәрбиячеләре турында" ТР законнарының Лениногорски районында үтәлеше турында мәгълүмат белән әлеге район башкарма комитеты җитәкчесе урынбасары Владимир Друк чыгыш ясады.

Аның чыгышы бу өлкәдә райондагы вәзгыять һәм законнарны тормышка ашыру мөмкинлекләре турында сораулар тудырды.

Республика парламенты җитәкчесе урынбасары Юрий Камалтынов әйткәнчә, балигъ булмаганнар эшләре комиссияләренә бөтен авырлыкларны салырга түгел, ә аларның координатив мөмкинлекләрен активрак файдаланырга кирәк. "Ихтимал, аларның эшчәнлеген җайлый торган законнар үзләре үк камиләштерүгә мохтаҗдыр, - диде ул. - Хисап буенча бар да тәртиптә: акча бирелә, нидер эшләнә, ләкин нәтиҗә генә куандыра алмый. Урындагы комиссияләр абруйлы көч булырга тиеш, ә моның өчен алар җитәкчелекнең иң җитди игътибарына мотаҗ".

Контроль сорау буенча фикер алышуларда комитет җитәкчеләре Шакир Яһудин һәм Рафил Ногманов, депутатлар Сергей Рачков, Илдар Шамилов, Лотфулла Шәфигуллин, Разия Садыйкова һәм башкалар катнашты.

Комитет утырышында  шулай ук башка сораулар да каралды.

● 2 октябрьдә Дәүләт Советында "Китапханә" фондлары: проблемалар һәм чишелешләр" Ботенроссия фәнни-гамәли конференциясенең пленар утырышы булып узды. Чарага җыелган төрле төбәкләр һәм ерак чит илләр вәкилләрен депутатлар исеменнән Дәүләт Советы Рәисе урынбасары Татарстан Журналистлар берлеге рәисе Римма Ратникова сәламләде. Китапханәләр фондларын булдыруга кагылышлы мәсьәләләр буенча фикер алышуга багышланган конференция 5 октябрьгә кадәр дәвам итәчәк. Анда Россиянең 17 төбәгеннән һәм якын чит илләрдән 200дән артык вәкил катнаша.
Римма Ратникова  республикабыз китапханәләре фондларында XIV гасырдан башлап 23 миллионнан артыграк китап саклануы һәм аларның Татарстанның милли горурлыгы булып торуы турында сөйләде.  "Бүген булдырыла торган китапханәләр  фондлары ярдәмендә  киләчәктә мәдәниятебезнең  торышы билгеләнәчәк", - дигән фикерен җиткерде парламентның вице-спикеры.  Аның әйтүенчә, мондый чаралар  китап уку мәсьәләләренә игътибарын җәлеп итү һәм җәмәгатьчелек аңында китапханәләрнең  әһәмиятен үстерү мөмкинлеге бирә.

Татарстанның мәдәният министры Ирада Әюпова китапханә системасы өчен кадрлар әзерләү критерийларын яңадан карау, шулай ук яшь белгечләрне әлеге өлкәгә тарту кирәклеген әйтте.

Ирада Әюпова хәзерге вакытта барлык китапханәләр диярлек Интернетка тоташуы хакында сөйләде. “2010 елдан башлап, барлык электрон чыганакларны бер каталог итү кирәк дип уйладык. 2017 елның гыйнварыннан республикада бердәм китап укучы билеты проекты эшләнде. 2018 ел башында 1285 китапханә әлеге билетлар буенча хезмәт күрсәтә башлады. Бу күпме кешенең чынлап та китап укуын һәм нәрсә укуын билгеләү мөмкинлеген бирә”, - диде мәдәният министры.

● 3 октябрьдә Татарстан Дәүләт Советының Экология, табигатьтән файдалану, агросәнәгать һәм азык-төлек сәясәте комитеты утырышында 2019 елга һәм 2020-2021 елларга республика бюджеты турында закон проекты төп сорауларның берсе булды. Комитет үз җаваплылыгындагы мәсьәләләр буенча бүлекләрне карады. Бу, әйләнә-тирә мохитне саклау, халыкны һәм территорияләрне гадәттән тыш хәлләрдән саклау, авыл хуҗалыгы, балыкчылык, урман һәм су хуҗалыклары һәм башкалар.
Татарстан бюджеты керемнәренең гомуми күләме 2019 елда 228 млрд 230 млн 599,5 мең сум, чыгымнар 232 млрд 381 млн 876,4 мең сум булыр дип фаразлана. Бюджет кытлыгы 4 млрд 151 млн 276,9 мең сум тәшкил итә.

Комитет әгъзалары, бюджет кысаларында, авыл хуҗалыгы хезмәтчәннәренә эш хакын арттыру, авыл хуҗалыгы продукциясендә импортны алмаштыру мөмкинлекләре ничек каралачагы турында кызыксынды.

Республиканың социаль-икътисади үсешенә фараз күрсәткечләре белән республиканың икътисад министр урынбасары Айрат Шәмсиев таныштырды. Аның сүзләренчә, авыл хуҗалыгында җитештерү үсеше киләсе елда 2 процент булырга тиеш.

Депутатлар, закон проектын хуплап, аны беренче укылышка тәкъдим иттеләр.

Шулай ук, Дәүләт Советының чираттагы утырышында шәхси ярдәмче хуҗалыклар үсешенә дәүләт ярдәме турында республика законына үзгәрешләр кертү турында закон проектын кабул итү планлаштырыла. «Мониторинг нәтиҗәләре буенча, шәхси ярдәмче хуҗалыкларга ярдәм чаралары исемлегенә теплицалар төзелеше һәм үсентеләр сатып алу өчен субсидияләр бирү юнәлешен өстәү ихтыяҗы туды», - диде Таһир Һадиев. Документ өченче укылышка әзерләнгән.

Утырышта Җир һәм Урман кодексларына үзгәрешләр кертү турында закон проектлары каралды. Алар федераль законның соңгы үзгәрешләрен исәпкә алып эшләнгән.

«Чыннан да, комитет мөһим сорауларны күтәрде. Бюджет – ул смета, монда керем өлеше дә, чыгымы да. Аны дөрес итеп кабул итү, канәгать калу өчен күп мәсьәләләрне карап чыктык. Халык белән бергә «Законнарны бергә язабыз» дигән проект кысаларында очрашабыз, кискен сорауларны билгелибез. Күп балалы гаиләләр өчен җир биләмәләрен инфраструктура белән тәэмин итү, чүп җыю буенча авыр сораулар бар», - диде Таһир Һадиев журналистларга.

● 4 октябрьдә 
Татарстанда социаль найм килешүләре буенча гражданнарны торак белән тәэмин итү мәсьәләсендә билгеле бер үзгәрешләр кертелә. Бүген Дәүләт Советында Икътисад, инвестицияләр һәм эшкуарлык комитеты утырышында "ТР Дәүләт торак фонды һәм муниципаль торак фондыннан социаль найм килешүләре буенча торакка гражданнар хокукларын гамәлгә ашыру турында" ТР Законына үзгәрешләр кертү турында закон проекты каралды.
Төзелеш, архитектура һәм торак-коммуналь хуҗалык министры урынбасары Илшат Гыймаев 2019 елның 1 гыйнварыннан үз көченә керәчәк үзгәрешләрне билгеләп узды. Федераль закон тарафыннан РФ Торак кодексының 56нчы маддәсенең 1нче өлешенә үзгәреш кертелгәнен әйтте. Аның нигезендә, гражданнарга бакча җир биләмәсен бирү аларны торакка мохтаҗлар учетыннан төшерү өчен җирлек булмый. Министр урынбасары шушы үзгәрешләрне кертүне тәкъдим итте.

Закон проекты нигезендә, һәр гаилә әгъзасына туры килгән һәм торак алуга ипотека кредиты өчен кирәкле уртача айлык күмәк керем чиген билгеләү формулаларын тәгаенләштерү тәкъдим ителә. Алар буенча һәр муниципаль берәмлек, социаль найм килешүләре буенча торакка мохтаҗ гражданнарны учетка бастыру өчен гаиләнең күмәк айлык кеременең чикләрен билгели. Татарстанда 3 һәм аннан күбрәк кешесе булган гаиләләр өчен бу күрсәткечләр 4065 сумнан алып (Зәй районы) 24 мең 555 сумга кадәр (Яр Чаллы) тибрәлә. Шул ук вакытта җан башына яшәү минимумы 8800 сум күләмендә билгеләнгән, һәм 34 районда чик күрсәткечләре бу күрсәткечтән түбәнрәк булып чыга дигән сүз. Ике муниципаль районда гына - Менделеевски һәм Чаллыда 3 һәм аннан күбрәк кешеле гаиләләр өчен чик күрсәткечләре минималь кулану бюджетыннан артык (14985 сум).

"Элек, бакча җирләрендә участок биргәндә, торакка мохтаҗлар учетыннан төшерә иделәр. Бүгенге көндә андый пункт төшереп калдырыла. Җир бирелгән очракта да, гаилә мохтаҗлар учетында кала", - дип аңлатты Илшат Гыймаев журналистлар белән аралашканда.

Министр урынбасары тагы бер кат гаиләләрнең учетка һәр район-шәһәрдә билгеләнгән күмәк керем күрсәткечләре буенча куелуын искәртте. "Бүген Татарстан территориясендә бердәм күрсәткечләр булырга тиеш дип саныйбыз. Шулай булса, бар җирдә дә гаделлек булачак, бер район да кимсетелмәячәк. Бу законның килеп чыгуы һәркайда икътисади үсешнең бертөрлелеген тәэмин итәчәк. Аз керемле гражданнарның хокукларын яклау кебек булачак бу", - диде.

● 4 октябрьдә Татарстан Республикасы Дәүләт Советының Социаль сәясәт комитеты утырышында мәктәпләрдә спорт залларының мөшкел хәлдә булу проблемасы күтәрелде. Утырышта Татарстан Дәүләт Советы Рәисе урынбасары Римма Ратникова катнашты.
Иң элек, утырышта катнашучылар, беренче мәсьәлә итеп, 2019 елга һәм 2020, 2021 еллар план чорына республика бюджеты турында закон проекты буенча фикер алышты. Аны беренче укылышка тәкъдим иттеләр.

Татарстан финанс министры урынбасары Алла Анфимова республика бюджеты керемнәре күләме 2019 елда 228 млрд 230 млн 599,5 мең сум, чыгымнар 232 млрд 381 млн 876,4 мең сум булачагын әйтте. Дефицит 4 млрд 151 млн 276,9 мең сумнан гыйбарәт.

Алга таба Алла Анфимова депутатлар игътибарына шушы комитет җаваплылыгында булган тармакларга киләсе елда күпме акча юнәлтү турында мәгълүмат җиткерде.

Сәламәтлек саклау тармагына киләсе елда 21 545,3 млн сум акча бүлеп бирү ниятләнә. “2021 елга кадәр Татарстан Республикасында сәламәтлек саклау үсеше” дәүләт программасы кысаларында, медицина оешмалары эше акчалата тәэмин ителәчәк, сәламәтлек саклау учрежениеләренә капиталь ремонт үткәреләчәк.
“Социаль сәясәт” бүлеге программалары өчен 2019 елда 42 281 млн сум акча каралган. Спорт һәм физик тәрбия программалары өчен 4 854,7 млн сум акча юнәлтү ниятләнә. Әмма 2020-2021 елларда акчалар күләме кимрәк булыр дип фаразлана. Бу федераль казнадан бюджетара трансфертлар кыскару белән бәйле.

Алла Анфимова сүзләренчә, киләсе елда социаль-мәдәни өлкә һәм иҗтимагый инфраструктура объектлары төзелеше һәм капиталь ремонтны финанслауны дәвам иттерү күздә тотыла.

Депутат Руслан Йосыпов Казан мәктәпләрендә спорт залларында капиталь ремонт үткәрелмәвен билгеләп узды. Иң элек, бу эшкә 114, 136 нчы мәктәпләрдән тотынырга кушты. “114нче мәктәптә спорт залы ярымподвал кебек бинада, бик кечкенә, чишенү бүлмәләре дә юк. Укучылар баскыч астында киенеп-чишенергә мәҗбүрләр. 136нчы мәктәптә урамда спорт мәйданчыгы юк, спорт залы үзе бик салкын, таушалган”, - диде.

Бу сорауга җавапны Татарстанның Мәгариф министрлыгы вәкиленнән сорадылар. Венера Садыйкова әйтүенчә, спорт залларын төзекләндерү программасы әлегә авыл мәктәпләренә генә карый. Ә шәһәр мәктәпләре буенча мәсьәлә аерым тәртиптә каралачагына ышандырды.

Комитет рәисе Светлана Захарова фикеренчә, бу проблема медицина кабинетларына, азык-төлек блокларына да кагыла. “Без иске мәктәпләрдә спорт залларын, азык-төлек блокларын ремонтлау буенча тагын бер кат республика Хөкүмәтенә мөрәҗәгать итәргә тиеш”, - дип белдерде ул.

● 5 октябрьдә Дәүләт Советында "Пенсия реформасы, федераль законнардагы үзгәрешләр һәм сәяси вәзгыять турында" дигән темага матбугат конференциясе булды. Республика массакүләм мәгълүмат чаралары вәкилләре белән очрашуда РФ Дәүләт Думасында ТР Дәүләт Советында һәм Казан шәһәр Думасында эшләүче КПРФ фракциясе депутатлары катнашты.
Очрашу башында Дәүләт Советындагы КПРФ фракциясе җитәкчесе Хафиз Миргалимов пенсия реформасы һәм сентябрьдә булып узган региональ сайлаулар аркасында илдәге иҗтимагый-сәяси хәлнең кискенләшүен билгеләп үтте.

Дәүләт Думасы депутаты Юрий Синельщиков журналистларга пенсия реформасы турындагы законга карата КПРФ фракциясенең мөнәсәбәте турында сөйләде. Аның әйтүенчә, әлеге закон кешеләрнең тормыш дәрәҗәсенә һәм иминлегенә тискәре йогынты ясаячак. Парламентарий шулай ук кайбер регионнарда губернатор сайлау йомгакларына анализ ясады һәм илдәге сәяси хәлгә бәя бирде.

Коммунистларның республика парламентындагы эше турындагы сорауларга җавап итеп, Дәүләт Советының КПРФ фракциясе җитәкчесе Хафиз Миргалимов 2019 елгы республика бюджеты турындагы законга тәкъдимнәр турында сөйләде.

● 6 октябрьдә ТР Дәүләт Советы Аппараты хезмәткәрләре "Агач утырту көне" дигән акциянең көзге этабында катнаштылар. Татарстанда күпләп агач утырту Россиядә волонтерлар елы уңаеннан каралган чаралар кысасында уздырыла.
Түбән Кабан һәм Урта Кабан күлләре арасында урнашкан Вахитов паркында парламент аппаратының идарә һәм бүлекләре хезмәткәрләре йөздән артык Европа чыршысы, гади миләш һәм вак яфраклы юкә үсентеләре утырттылар. Урман хуҗалыгы министрлыгы хезмәткәрләре табигать ярдәмчеләрен утырту материалы, техника, эш кораллары һәм махсус киемнәр белән тәэмин иттеләр. Паркта Президент, Дәүләт Советы һәм хөкүмәт аппаратлары көче белән барлыгы 400 агач утыртылды.

Бүгенге акциядә Татарстанда 20 меңгә якын кеше катнаша. Барлыгы 300 гектар мәйданда 1,3 млн агач үсентесе утыртылачак.

● 8 октябрьдә Дәүләт Советында «2019 елга, 2020 һәм 2021 еллар план чорына Татарстан Республикасы бюджеты турында» Татарстан Республикасы законы проекты буенча парламент тыңлаулары булды. Чарада ТР Премьер-министры Алексей Песошин, парламент башлыгы урынбасарлары Юрий Камалтынов һәм Римма Ратникова, республиканың җаваплы министрлыклары вәкилләре катнашты. Парламент тыңлауларына Дәүләт Советының Бюджет, салымнар һәм финанс комитеты җитәкчесе Леонид Якунин рәислек итте.
Леонид Якунин, парламент тыңлауларына кадәр, бюджет мәсьәләсенең комитет утырышларында каралганын, төрле шәһәрләрдә зональ киңәшмәләр үткәрелгәнен билгеләп узды.

Татарстанның икътисад министры Фәрит Габделганиев чыгышында 2018-2019 елларда икътисад үсеше 103 процент булыр дип фаразланганын әйтте. «Шул ук вакытта, экспертлар фикеренчә, дөнья икътисадында үсешкә комачаулаучы рисклар саклана, энергия ресурсларына бәяләр арта, кайбер илләрнең валюталарына базар йогынтысы һәм сәүдә өлкәсендә киеренкелек үсә. Тышкы негатив факторларга карамастан, Россиядә икътисади активлыкның үсеш тенденциясе саклана», - ди министр.

Аның әйтүенчә, РФ Икътисади үсеш министрлыгы бәяләмәсе буенча, Россиянең тулай эчке продукт үсеше 101,8 процент булыр дип көтелә. Татарстанда быел гыйнвар-август айларында тулай төбәк продукт күләме 1 трлн 540,6 млрд сум. Үсеш темпы 101,2 процент тәшкил итә. Сәнәгатьтә җитештерү күләме 1 трлн 794 млрд сумнан гыйбарәт. Җитештерү индексы 101,3 процент. 2017 елның сентябре белән чагыштырганда, бу индекс 105, 1 процент булыр дип фаразлана.

Республиканың финанс министры Радик Гайзатуллин 2019 ел бюджетында нинди өлкәгә күпме акча юнәлдерелүен әйтте. Гомумән алганда, 2019 елда республика бюджетының керем өлеше – 228,2 млрд сум, чыгымнар – 232,3 млрд сум, дефицит күләме 4,1 млрд сум тәшкил итәчәк.

Бюджетның чыгым өлеше «гомумдәүләт мәсьәләләре» бүлегеннән башлана. 2019 елда чыгымнарның гомуми күләме консолидацияләнгән бюджет буенча 19 млрд сум, республика бюджеты буенча 13,4 млрд сум күләмендә бәяләнә.

«Илкүләм куркынычсызлык һәм хокук саклау эшчәнлеге» бүлегенә килгәндә, консолидацияләнгән бюджет буенча чыгымнар суммасы 2,1 млрд сум, республика бюджеты буенча 1,6 млрд сум. «Милли икътисад» бүлеге буенча консолидацияләнгән бюджет буенча чыгымнар 48,7 млрд сум, республика бюджеты буенча 47,3 млрд сум тәшкил итә. «Торак-коммуналь хуҗалык» бүлегендә чыгымнар 18,6 млрд сум, республика буенча 11 млрд сумнан гыйбарәт. Акча ТКХ объектларын финанслау, ТКХ реформасы буенча чаралар, торак фондта ремонтны төгәлләп бетерүгә тотылачак.

«Әйләнә-тирәне саклау»га барлыгы 532 млн сум акча, республика казнасыннан 305 млн сум акча юнәлдереләчәк.

Социаль өлкә чыгымнары 2019 елда 7,8 процентка, 2020 елга – 8,7, 2021 елда 9,7 процентка кадәр үсәргә мөмкин.

«Мәгариф» тармагында консолидацияләнгән бюджет чыгымнары күләме 99,5 млрд сум, республика бюджетыннан 68,1 млрд сум булачак. Бу чыгымнарда мәгариф учреждениеләренең яңа челтәре, укучылар контингенты үсеше, кадет интернатларында тәрбияләнүчеләрне тоту, йомгаклау аттестациясен үткәрү исәпкә алынган. Тармакта социаль максатчан программалар финанслана. Алар арасында Татарстанда телләрне саклау һәм үстерү, балалар һәм яшьләрнең ялын оештыру, мәгариф оешмаларына капиталь ремонт, ресурс үзәкләре булдыру кебекләр бар. «Киләчәк – Будущее», «Дети Татарстана» программалары буенча чараларны финанслау дәвам иттереләчәк. Мәгариф тармагына федераль казнадан 9,5 млрд сум акча бүлеп бирелә. Аны һөнәри осталык буенча «Ворлдскиллс» дөнья чемпионатына әзерлек чараларына, торак төзелешен үстерү программалары буенча чараларга, 2 айдан 3 яшькәчә нәниләргә балалар бакчаларында өстәмә урыннар булдыру кебек эшләргә тоту ниятләнә.

«Мәдәният-кинематография» өлкәсендә 2019 елда 14,6 млрд сумлык чыгымнар каралган, республика бюджеты буенча – 9,2 млрд сум. Акчаны грантлар бирүгә, китап фондларын комплектлауга, иҗади берлекләргә ярдәм итүгә, музейлар, театр, цирк, китапханә, иҗади коллективлар эшен тәэмин итүгә юнәлтү планлаштырыла. ТАССРның 100 еллыгына багышланган чараларга әзерлек шулай ук исәпкә алынган.

«Сәламәтлек саклау» тармагында чыгымнар барлыгы 66,8 млрд сум тәшкил итәчәк, шул исәптән, республика казнасыннан – 21 млрд сум. Республика бюджетыннан акча югары технологияле медицина ярдәменә, медицина оешмалары эшен тәэмин итүгә, медикаментлар һәм җиһазлар кайтаруга, гемодиализ процедурасы уздыруга, мәҗбүри медицина иминияте системасы аша медицина оешмаларын бер каналлы финанслауга сарыф ителәчәк.

«Социаль сәясәт» тармагы буенча чыгымнарның гомуми күләме 42,9 млрд сум, республика казнасыннан 42,3 млрд сум тәшкил итәчәк.

«Физик тәрбия һәм спорт» бүлегендә чыгымнар 6,1 млрд сум, республика бюджетыннан 4,9 млрд сум булачак. Акчаны спорт әзерлеге учреждениеләре эшен тәэмин итүгә, югары казанышлар һәм массакүләм спорт өлкәләрендә чаралар үткәрүгә тоту ниятләнә.

«Массакүләм мәгълүмат чаралары» бүлеге буенча 2019 елга каралган чыгымнар республика бюджеты буенча 1,4 млрд сум күләмендә, шул исәптән, теле-радиотапшыруларга 852 млн сум, вакытлы матбугат һәм нәшриятка 576 млн сум булачак.

● 9 октябрьдә Дәүләт корылышы һәм җирле үзидарә комитеты утырышында 2019 елга, 2020 һәм 2021 еллар план чорына Татарстан Республикасы бюджеты буенча фикер алыштылар. Чарада Дәүләт Советы Рәисе урынбасары Римма Ратникова катнашты. 
ТР Икътисад министры урынбасары Олег Пелевин 2019-2021 елларга Республиканың социаль-икътисади үсеше фаразы белән чыгыш ясады. Аның сүзләренә караганда, 2019 елда хезмәт җитештерүчәнлеге үсеше 2018 ел дәрәҗәсенә карата чагыштырма бәяләрдә 2,4 процентка, 2021 елда 3,3 процентка артачак.

Утырышта депутат Николай Рыбушкин азык-төлеккә бәяләр арту мәсьәләсен кузгатты. Ул кече һәм урта бизнес белән хәлне аңлатуны сорады. ТР Икътисад министрлыгы вәкиле бәяләр артуга гына түгел, аларның кимүенә дә игътибар итәргә тәкъдим итте.

“Чыгыш ясаучылар сәүдә әйләнеше артуы хакында әйтте. Сәүдә әйләнеше җитештерү хисабына түгел, ә азык-төлеккә бәяләр арту хисабына арта. Икмәктән башлап көн саен бәяләр арта бара. Ялган саннар күрсәтергә кирәкми, төгәл саннарга таянып эшлик"- диде Николай Рыбушкин.

Министр урынбасары әйтүенчә, Икътисад министрлыгының җирле үзидарә органнары, статистика органнары, ТР Икътисади һәм социаль тикшеренүләр үзәге белән берлектә атна саен товарларга бәяләр мониторингы үткәрә.
“Без сәүдә өлкәсендә шөгыльләнүчеләр белән даими арлашабыз. Һәр товар буенча бәяләрне күзәтеп барабыз. Кайбер товарларга бәяләр сизелерлек кимү күзәтелә. Кызганычка каршы, без бәяләрнең артуын гына сизәбез, ә бәяләр кими башлагач, моны беркем дә сизми”, – дип җавап бирде Олег Пелевин.

Николай Рыбушкин кече һәм урта бизнеска кагылган мәсьәләне дә әйтте. “Бездә ел саен күпме оешма ачыла, ябыла һәм бөлгенлеккә төшә? Минемчә, кече бизнес ачылуга караганда күбрәк бөлгенлеккә төшә. Тик сез моны әйтергә теләмисез”, – диде ул.
Олег Пелевин кече һәм урта бизнес белән вазгыять контрольдә тотыла, дип белдерде. "Чыннан да, ябыла торган предприятиеләр бар, Россиянең башка субъектларына яңадан рәсмиләштерелә торган предприятиеләр бар. Без анализ үткәрдек, сәбәпләрен ачыкладык. Министрлыклар, ведомстволар, Дәүләт Советы депутатлары белән тәкъдимнәр һәм чишү юллары әзерләнде, хәзерге вакытта алар карала. Саннарны үзебез язып утырмыйбыз, статистика һәм салым хезмәте саннарына таянабыз", – дип белдерде ул.

Утырышта РФ иҗтимагый ярдәм күрсәтү буенча гомумроссия профсоюзлар хезмәтенең Татарстан Республикасы оешмасы рәисе Ольга Калашникова 2019 елда республика бюджетында муниципаль хезмәткәрләрнең тормышын һәм сәламәтлеген иминиятләштерү чараларын исәпкә алырга кирәк, дигән тәкъдим белән чыкты.

“Муниципаль хезмәт турында Татарстан Республикасы кодексы статьяларында күп кенә мөһим пунктлар үтәлә, ләкин муниципаль хезмәткәрләрнең сәламәтлеген һәм тормышын социаль иминиятләштерү пункты акчалата ярдәм белән ныгытылмаган. Закон биш ел гамәлдә, тик акча юк. Татарстанда хезмәт урынында бәла-казага тарып имгәнү, җәрәхәтләнү очраклары бар һәм ул кешеләр муниципаль хезмәткәрләр буларак иминияләштерү ала алмаган. Бездә хәтта үлем очраклары да була. Мәсәлән, муниципаль районнарның берсендә хатын-кыз үлгән, аның балигъ булмаган баласы калган. Бу очракта нәрсә эшләргә?” – дип әйтте ул.

Ольга Калашникова бюджетта муниципаль хезмәткәрләрнең сәламәтлеген һәм тормышын иминиятләштерү өчен, 11 млн сум акча кирәк, дип саный. Комитет рәисе Альберт Хәбибуллин утырыш нәтиҗәләре буенча тиешле пунктны кертергә тәкъдим итте. Анда ТР Хөкүмәтенә 2019 һәм аннан соңгы елларга төбәк бюджеты проектында кирәкле күләмдә акча бүлеп бирү тәкъдим ителәчәк.

● 10 октябрьдә парламентның Мәгариф, мәдәният, фән һәм милли мәсьәләләр комитеты утырышында депутатлар киләсе елларга республика бюджеты проектын карап тикшерделәр. Утырышта Дәүләт Советы Рәисе урынбасары Римма Ратникова катнашты.
"2019 елга һәм 2020-2021 еллар план чорына ТР бюджеты турында" закон проекты турында мәгълүмат белән ТР икътисад министры урынбасары Олег Пелевин һәм ТР финанс министры урынбасары Оксана Кисапова чыгыш ясадылар.

2019 елга социаль-икътисад үсеш фаразын тәкъдим итеп, Олег Пелевин республиканың төп финанс документын әзерләгәндә нефть бәяләре, дөнья валюталары курсы һәм инфляция үсеше темплары күрсәткечләре исәпкә алынуын билгеләп үтте. Киләсе елда гомуми региональ продукт күләме 2 трлн 350,4 млрд сум булыр дип фаразлана, инвестицияләр 705,8 млрд сум булырга тиеш, ә сәнәгать җитештерү үсеше 103,3 процент тәшкил итәр дип көтелә.

Оксана Кисапова биргән мәгълүматтан билгеле булганча, 2019 елда бюджетның "Мәгариф" бүлегенә 68 млрд сум, мәдәният һәм кинематография өлкәсенә 7,9 млрд сум, ә массакүләм мәгълүмат чараларына 1,4 млрд сум бүлеп биреләчәк.

Закон проекты буенча фикер алышуларда Дәүләт Советы Рәисе урынбасары Римма Ратникова, парламент комитеты җитәкчесе Разил Вәлиев, депутатлар Ринат Закиров, Илшат Әминов, Артур Абдулҗанов, Ирина Бакова, Александр Славутский, ТРда Балалар хокуклары буенча вәкил Гүзәл Удачина һәм галим Марат Лотфуллин катнаштылар.

Ринат Закиров, авылларны саклап калуның мөһим чарасы буларак, кешеләрне, аеруча яшьләрне, авылда төпләндереп калдыру механизмын финанслау перспективасы белән кызыксынды.

Марат Лотфуллин русчадан тәрҗемә ителгән мәктәп дәреслекләренә экспертиза ясаттыруның кыйммәтлегенә борчылу белдерде һәм бу эшкә бюджетта акча каралганмы икән дигән сорау бирде.

Ирина Бакова мәктәпләрне капиталь ремонтлау программасына мәктәп яны территориясен төзекләндерү эшләрен дә кертү турында тәкъдим кертте.

Гүзәл Удачина депутатларның игътибарын химия һәм физика лабораторияләрен, башка кабинетларны җиһазлау проблемасына юнәлтте.

Фикер алышуларга нәтиҗә ясап, Разил Вәлиев закон проектындагы бюджет ассигнованиеләренең комитет игътибарындагы мәсьәләләрне чишүне тәэмин итәрлек күләмдә каралган булуын билгеләп үтте ләкин шул ук вакытта кайбер проблемаларның күрсәтелмәвен тәнкыйтьләде. "Бюджет проектын караганда, чишелмичә калып килүче проблемаларга аеруча нык игътибар бирергә кирәк, ә алар шактый, - диде ул. - Әлбәттә, мәгариф һәм мәдәният үсеше өчен республикада бик күп эш башкарыла, дәүләт программалары да тормышның барлык ягын колачлый. Ләкин, аерым алганда, авыл клубларын җиһазлау, китапханә фондларын татарча китаплар белән тулыландыру һәм башка мәсьәләләрне игътибарсыз калдырырга һич тә ярамый. Кызганычка каршы, татар теле һәм әдәбияты кабинетларында татар әдәбияты классикларының рәсемнәре булмаган мәктәпләр дә очрый бит әле. Мондый хәлләр булмасын өчен, бюджет формалаштыру һәм аны үтәүгә формаль карарга түгел, ә аларны җентекләп өйрәнергә һәм эш итәргә кирәк".

Фикер алышулар нәтиҗәсендә Комитет бәяләмә кабул итте.

Утырышта шулай ук башка закон проектлары да каралды.

● 10 октябрьдә «2019 елга, 2020 һәм 2021 еллар план чорына Татарстан Республикасы бюджеты турында» Татарстан Республикасы законы проекты беренче укылышка әзер, ул шушы арада узачак парламент утырышына чыгарыла. Бүген Бюджет, салымнар һәм финанс комитеты утырышында шундый карар кабул ителде. Парламентарийлар барлык профиль комитетлар биргән тәкъдим, төзәтмәләрне берләштереп үз бәяләмәсен бирде. 
2019 елда хезмәт хакы фонды 105,6-106,8 процентка артыр дип көтелә,  дип белдерде утырышта  Икътисад министры урынбасары Олег Пелевин.

Аның әйтүенчә, 2018 елның гыйнвар-июль айларында уртача айлык хезмәт хакы, 8,6 процентка артып, 33 929 сум тәшкил иткән. Гадәттәгечә, файдалы казылмалар чыгару, мәдәният, спорт, электр энергиясе белән тәэминат, мәгълүматлаштыру һәм элемтә тармакларында хезмәт хакы иң югарысы.

2019 елга бюджет сәясәтенең төп юнәлешләренең берсе – РФ Президенты Указларын тормышка ашыру кысаларында, бюджет өлкәсендәге аерым категория гражданнарның хезмәт хакын ел саен арттыру. 2019 елның 1 октябреннән бюджет өлкәсенең аерым категория хезмәткәрләрнең эш хакы 4,3 процентка, 2020 елның 1 октябреннән 3,8 процентка, 2021 елның 1 октябреннән 4 процентка күбрәк булыр дип көтелә.

Олег Пелевин әйтүенчә, эшсезлек элеккечә чагыштырмача түбән дәрәҗәдә. Быел август азагына 10,3 мең эшсез кеше теркәлгән. Эшсезләр саны эшче көчтән 0,7 проценттан артмас, дип фаразлана.

2019 елга консолидацияләнгән бюджетның керем өлеше - 271,5 млрд сум, чыгым өлеше 275,6 млрд сум булачак. Дефицит – 4,1 млрд сум. Республика бюджеты 228,2 млрд сум керем алып, чыгымнар 232,3 млрд сум булачак. Дефицит, шулай ук, 4,1 млрд сум. Белгечләр дефицитның ел башына калдыклар хисабына балансланачагын әйтте.

2020 елга фараз түбәндәгечә: консолидацияләнгән бюджетта керемнәр – 270 млрд, чыгымнар 274,6 млрд сум, бюджет кытлыгы 4,8 млрд сум. 2021 елда консолидацияләнгән бюджетта керемнәр 277,6 млрд сум, чыгымнар 282,9 млрд сум, дефицит 5,3 млрд сум. Татарстан бюджетында керемнәр 232,1 млрд сум, чыгымнар 237,4 млрд сум.

Бизнес вәкилләренә каралган ташламалар салым каникулларына караганда отышлырак, дип хәбәр итте республиканың Финанс министры Радик Гайзатуллин.

Аның әйтүенчә, эшмәкәрләр өчен кайбер салым ташламалары 2019 елга Татарстан бюджеты проектында исәпкә алынган. “Консолидацияләнгән бюджетта 6,6 млрд сум, республика бюджетында 5 млрд сумнан артык акча каралган”, - диде ул.

Министр әйтүенчә, 2017 ел башына республикада 84,4 мең эшмәкәр булса, ел азагына 88 мең исәпләнә. “2018 елның 1 августына тагын 1480 эшмәкәр өстәлде. Салым хезмәте мәгълүматлары буенча, салым түләүнең гадиләштерелгән системасы нәтиҗәсендә, бездә ел саен салым түләүчеләр саны һәм салым күләме арта бара”, - диде ул.

Кече һәм урта бизнес өчен салым каникулларын кертүне парламент тыңлауларында Икътисад министры Фәрит Габделганиев тәкъдим иткән иде. Ул бу тәкъдимне Татарстан Президенты да хуплаганын искәртте. "Анализ күрсәткәнчә, без эшкуарларның бер өлешен югалтабыз, алар күрше төбәкләргә күчеп китә. Бу Татарстанда кайбер патентлар буенча бәяләрнең югары булуы белән бәйле”, – дигән иде.

Икътисад, инвестицияләр һәм эшкуарлык комитеты рәисе Марат Галиев та аны хуплап: «Федераль законнар бизнес ачу өчен салым каникуллары билгеләү мөмкинлеген бирә. Моннан күп кенә субъектлар файдаланды. Бәлки, һичьюгы өстенлекле юнәлешләр буенча каникуллар кертергә кирәктер», - диде парламент тыңлауларында.

“Министр эшмәкәрләр башка төбәкләрдә теркәлә дигән иде. Без бу сорауны тагы бер кат өйрәндек. Салым түләүчеләр буенча бездә мәгълүмат бар, без әлегә мондый хәлне күзәтмибез”, – диде Радик Гайзатуллин.

Ул салым каникулларының бизнесның яңа вәкилләре өчен салым түләүдән кичектереп тору мөмкинлеге генә булуын искәртте. “Предприятие һәм шәхси эшмәкәрләрнең ике ел дәвамында бурычлары җыела да, аннары алар барыбер шул салымны түләргә тиеш булачак. Бу вакытлыча гына азат итү. Минемчә, республикада акчалата ташламалар күпкә нәтиҗәлерәк. Салым каникуллары алар бизнесның барлык предприятиеләре өчен түгел, башлап җибәрүчеләр өчен генә бит, ә ташламалар һәркемгә кагыла”, - дип ачыклык кертте финанс министры.

Аның әйтүенчә, республиканың Финанс һәм Икътисад министрлыклары салым каникуллары турындагы сорауны өйрәнә. “Премьер-министр һәм Президентка хисап тотачакбыз. Алга таба барысы да бюджетта чагылыш табачак”, - диде.

Быел предприятиеләргә 5 млрд 768 млн сум күләмендә салым ташламасы бирелгән. Тагын 894 млн сум күләмендәге ташламаны муниципалитетлар биргән. Эшмәкәрләр барлыгы 6 млрд 662,7 млн сум күләмендә ташлама алган.

● 11 октябрьдә Дәүләт Советында КПРФ фракциясе утырышы булды анда депутатлар "2019 елга һәм 2020-2021 еллар план чорына ТР бюджеты турында" закон проектын тикшерделәр.
Утырыш башында фракциясе җитәкчесе Хафиз Миргалимов закон проектының барлык дәрәҗәдә актив каралуын билгеләп үтте. Ул әйткәнчә, әлеге тема фракциянең октябрь аендагы көн тәртибендә үзәк урынны алып тора.

Республиканың социаль-икътисадый үсеше фаразы һәм бюджетның төп параметрлары турында мәгълүмат белән ТР икътисад министры урынбасары Олег Пелевин һәм ТР финанс министры урынбасары Алексей Шишкин чыгыш ясадылар. Алар шулай ук депутатларның сорауларына җавап бирделәр.

Тәкъдим ителгән закон проекты турында фикер алышканнан соң фракция әгъзалары икенче укылышка кадәр үзләренең тәкъдимнәрен кертергә килештеләр.

Утырышта депутатлар шулай ук Дәүләт Советының 42нче утырышы көн тәртибенә кертелгән сораулар буенча фикер алыштылар.

● 11 октябрьдә "Парламент дәресләре республикада матур бер традициягә әйләнде, 11 ел дәвамында ул тулы бер цикл узып, беренче сыйыфтан башлап унберенче сыйныфкача укучыларны үз эченә алды. Безнең укучылар әлеге дәресләр белән бергә үстеләр", - дип башлады сүзен Дәүләт Советы Рәисе Фәрит Мөхәммәтшин республиканың барлык шәһәр-районнарыннан килгән йөзгә якын тарих, хокук һәм җәмгыять белеме укытучысы белән очрашуда.
“Без бик мөһим эш алып барабыз, парламент дәресләре мәктәп укучыларына җәмгыятьтә үз юлларын табарга һәм шәхес булырга ярдәм итә. Әлеге проект Дәүләт Советы депутатлары һәм укытучылар ярдәмендә башкарыла. Бездән башка бу проектны кем башкарып чыга ала һәм нәрсә өчен без аны эшлибез? Иң беренче чиратта, дәресләр законнарны белү, актив тормыш алып бару, сәләтле яшьләрне табу, уңышлы проектлар булдыру өчен кирәк. Бу законнар кайда туа, ничек итеп дөньяга таныла, закон ничек эшли һәм ул кемгә кирәк? Барлык сорауларга да җавапны парламент дәресләрендә белә алабыз. Икенчедән, республика тарихы, аның танылган шәхесләрен белү өчен мөһим ул. Бүгенге заман актив яшьләрнең дәүләт эшләрендә катнашуын таләп итә. Алар үзләренең хокукларын, мөмкинлекләрен белергә тиеш. Хәзер бик күп яшьләр вакытны бушка, социаль челтәрдә утырып уздыра. Шул рәвешле алар үз юлларын таба алмый йөри”, - диде Фәрит Мөхәммәтшин.

ТР Дәүләт Советы Рәисе фикеренчә, дәүләт проектлары хәзердән үк үзенең мул нәтиҗәсен бирә. Ул мисал өчен “Законнарны бергә язабыз” проектын атады. “Әлеге проект турында озак уйладык, аны башлау алдыннан икеләнеп тордык. Мондый проекттан соң Дәүләт Советына кәгазьләр җибәрерләр, тикшерүләр белән килерләр дип уйладык. Аннан соң “Монысы юк, тегесе юк. Минем өйдән су ага. Юллар салыгыз” кебек фикерләр булыр дип көттек. Дөнья булгач, һәркемнең катлаулы мәсьәләләре бар. Ләкин шушы проект аша һәркемнең үз фикерләрен әйтергә мөмкинлеге булды. Республикада яшәүче һәркем Дәүләт Советының рәсми сайты, парламентның Фейсбуктагы рәсми аккаунты, “Ватаным Татарстан”га язарга, яки сайлау округында үзенең депутаты аша законнарны камилләштерү турында үзләренең тәкъдимнәрен җиткерә, кызыксындырган сорауларны бирә алды. Шул рәвешле без яшьләрне дә кызыксындырабыз, алар да актив эшчәнлек яклы була. Бу проект мөһим мәгънәгә ия, иң беренче чиратта аны укытучылар һәм чыгарылыш сыйныф укучылары хуплады. Безнең максат үзебез өчен генә яшәү түгел, ил һәм җәмгыять өчен дә яшәү”, - дип әйтте ул. 
Чарада Фәрит Мөхәммәтшин укытучыларга да рәхмәт сүзләрен ирештерде. “Укытучылар укучыларны олы тормышка әзерли һәм киләчәк буыннан яхшы кешеләр тәрбияли. Аларга зур рәхмәт. Россиянең башка төбәкләрендә булырга туры килде, барлык җирдә дә укытучылар актив эшчәнлек алып бара. Совет заманында шулай булды, укытучылар һәрвакыт алгы сафларда барды. Алар - иң укымышлы, әзерлекле, тырыш кешеләр. Без хәзер үзгәрүчән заманда яшибез, ләкин укытучының абруе һәм җәмгыяттә роле үзгәрми. Киләчәктә дә шулай булыр дип ышанам. Тагын кемгә таянырга була? Бары тик укытучыга гына, сездән башка булмый. Сайлаулар, җыелышлар һәм дәүләт тормышы өчен укытучы кирәк. Бездән соң нинди буын киләчәк? Безнең урынга алмаш табылырмы? Безне борчыган төп мәсьәләләрнең берсе шул. Укытучылар балаларыбызга белем биреп кенә калмый, тәрбия эшләре белән дә шөгыльләнә", - диде.

16-20 октябрьдә Татарстанның барлык мәктәпләрендә унберенче тапкыр Парламент дәресе узачак. Быелгы Парламент дәресенең темасы - “Парламент, җәмгыять һәм мин”.  Бу хакта Дәүләт Советы Рәисе урынбасары Римма Ратникова хәбәр итте.

“Укытучылар Дәүләт Советы депутатлары, муниципаль берәмлекләр депутатлары белән берлектә мәктәп укучыларына республика хакимиятенең закон чыгару (вәкиллекле) органының тоткан урыны һәм бурычлары, иҗтимагый-сәяси тормышта актив катнашу турында, тормышыбызда Законның нинди зур әһәмияткә ия булуы хакында аңлатачак. Татарстан Республикасы Дәүләт Советының, Мәгариф һәм фән министрлыгының һәм Мәгарифне үстерү институтының уртак проекты булган "Парламент дәресе" 2009 елдан башлап уңышлы гына үткәрелеп килә. Быел ул унберенче тапкыр була. 16-20 октябрь аралыгында узачак”, - диде ул.

Татарстан Дәүләт Советы Рәисе урынбасары укытучыларга үзенең рәхмәт сүзләрен җиткерде. “Парламент дәресләрен укытучыларның ярдәменнән башка оештыра алмас идек, шуңа күрә, иң беренче чиратта, аларга рәхмәт. Мондый зур проектны тормышка ашыруда сезнең хезмәтегез зур”, - диде ул үзенең чыгышында.

Оештыручылар хәбәр итүенчә, 20 октябрьдән парламент дәресе кысаларында иҗади эшләр бәйгеләре дә башлана. Бәйгеләрне уздыру турында нигезләмәләр Татарстан Республикасы Мәгариф һәм фән министрлыгы боерыгы белән расланган. Бәйгеләргә йомгак быелның декабрь аенда ясалачак.

● 11 октябрьдә Бишенче чакырылыш Татарстан Дәүләт Советының 42 нче утырышы 18 октябрьдә була. Бүген бу хакта республика парламенты башлыгы Фәрит Мөхәммәтшин рәислегендә узган Президиум утырышында билгеле булды.
Көн тәртибенә кертелгән сорауларны карый башлаганчы Фәрит Мөхәммәтшин республикада соңгы вакытларда булган иҗтимагый-сәяси һәм социаль-мәдәни вакыйгаларга тукталып узды. Иң мөһимнәр арасында ТР Президентының Дәүләт Советына Юлламасы булып, парламент башлыгы әйтүенчә, "бик киң, хакимиятнең барлык тармакларына конкрет бурычлар куелды".

"Татарстан Республикасы бюджетын карауга җитди әзерлек эшләре алып барылды. Татарстан Президентының парламентка Юлламасы - республиканың үсеш векторы, ә бюджет – Рөстәм Миңнеханов куйган бурычларны үтәү коралы", - диде Фәрит Мөхәммәтшин.

"Республика бюджеты проекты Дәүләт Советы комитетлары утырышларында, парламент тыңлауларында җентекләп тикшерелде, шулай ук муниципаль районнарда зона киңәшмәләре уздырылды. Быел бюджет проектын һәр комитет аерым карады. Киләсе елның бюджет кереме  үтеп бара торган елдагыга карый артыграк. Тулаем алганда, бюджет социаль мәсьәләләрне яклый. Бюджетның 70 проценты социаль юнәлешкә тотыла, халыкның яшәү шартларын кайгыртырга кирәк", - диде парламент башлыгы.

Дәүләт Советы Рәисе депутатларга 10-12 октябрьдә Беларусиянең Могилев шәһәрендә булачак Беларусия һәм Россия  регионнарының бишенче форумы турында мәгълүмат бирде. Әлеге чара кысасында Фәрит Мөхәммәтшинның берничә эшлекле очрашуы булачак. "Тугандаш Берарусия республикасының төбәкләре белән  узара элемтәләрне ныгыту ике як өчен дә файдалы", - диде ул.

Фәрит Мөхәммәтшин шулай ук "Законнарны бергә язабыз" һәм "Парламент дәресе" проектларының да уңышлы рәвештә тормышка ашырылуын әйтеп узды.

Татарстан Республикасы Дәүләт Советының киләсе утырышында 33 мәсьәлә, шул исәптән тугыз республика закон проекты каралачак.

Республика парламенты Секретаре Лилия Маврина билгеләп үтүенчә, гадәттә  октябрь аенда бюджетка кагылышлы закон проектлары карала –  “2019 елга, 2020 һәм 2021 еллар план чорына Татарстан Республикасы бюджеты турында” һәм “2019 елга, 2020 һәм 2021 еллар план чорына Татарстан Республикасы Территориаль мәҗбүри медицина иминияте фонды бюджеты турында”  закон проектлары.       

 “Татарстан Республикасы территориясендә шәхси ярдәмче хуҗалыкларны үстерүгә дәүләт ярдәме турында” Татарстан Республикасы Законының 7 статьясына үзгәреш кертү хакында” закон проекты өченче укылышка, “Татарстан Республикасы Сайлау кодексына һәм Татарстан Республикасының аерым закон актларына үзгәрешләр кертү турында”,  “Административ хокук бозулар турында Татарстан Республикасы кодексына үзгәрешләр кертү хакында”,  “Мәдәният турында” Татарстан Республикасы Законына үзгәрешләр кертү хакында” закон проектлары икенче укылышка чыгарыла.

Депутатлар беренче укылышта “Татарстан Республикасы Конституция суды турында", “Татарстан Республикасы Хисап палатасы турында” һәм  “Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында” закон проектларына кертеләчәк үзгәрешләрне караячаклар.

Хөкүмәт сәгате кысаларында  “2016 – 2021 елларга һәм алга таба 2030 елга кадәр Татарстан Республикасы транспорт комплексын үстерү стратегиясен гамәлгә ашыруны законнар белән тәэмин итү турында” мәгълүмат тыңланачак.

Президиум әгъзалары ТР Президентының Дәүләт Советына Юлламасында бәян ителгән тәкъдимнәрне  тормышка ашыру максатыннан  2019  елга чаралар планын расладылар.  Документны Дәүләт Советы Рәисе урынбасары Юрий Камалтынов тәкъдим итте. Барлыгы Юлламаның 28 тезисына нигезләнгән 43 чара ниятләнә.

● 12 октябрьдә Могилевта (Беларусия) Россия һәм Беларусия төбәкләренең V форумы үзенең эшен төгәлләде. Дәүләт Советы Рәисе Фәрит Мөхәммәтшин Форумда катнашучы Татарстан делегациясен җитәкләде.
Быелгы форумда ике меңләп кеше катнашты. "Бернинди форумда да бу кадәрле вәкилләрнең катнашканы юк иде, диде РФ ФС Федерация Советы Рәисе Валентина Матвиенко, - бу инде элеге чараның зарурлыгын, узара элемтәләрне ныгытуда дөрес юнәлештә булуыбызны аңлата". Россия һәм Белорусия президентларының катнашуы форумның мәртәбәсен тагын да арттырды.  Ил башлыклары ике яклы килешүне алга таба үстерү юнәлешләрен, союздаш дәүләт кысаларында интеграцияне ныгытуны билгеләде.

Россия һәм Белорусия лидерлары Владимир Путин белән Александр Лукашенко катнашында узган  пленар утырыш форумның төп вакыйгасы булды. Чарада Татарстан Беларусия төбәкләре белән актив хезмәттәшлек итүче субъект буларак билгеләп үтелде.

"Россия белән Белорусия арасында соңгы араларда аеруча активлашып киткән дусларча мөнәсәбәт, төбәкара элемтәләрнең ныгуы ике ил өчен дә файдалы, - дип саный Дәүләт Советы Рәисе Фәрит Мөхәммәтшин, -  Татарстан һәм белорус коллегалар – күптәнге хезмәттәшләр. Безнең товар әйләнеше елына 1 миллиард доллар күләменә чыкты. Без авыл хуҗалыгы техникасын, машина төзү продукциясен, тәбәнәк идәнле автобуслар, авыл хуҗалыгы продукциясен күпләп сатып алабыз. Белоруссиядә Татарстан нефтехимиясенә һәм нефть эшкәртүенә, ГСМга ихтыяҗ зур. 2002 елдан Минскида Татарстанның сәүдә-икътисад вәкиллеге эшли башлады".

Парламент башлыгы  2018 елның июнендә Белоруссиядә беренче тапкыр Татарстан Республикасы мәдәнияте көннәре булганын да әйтте. “Бу - зур мәдәни тәҗрибә. Төбәкара дәрәҗәдә тыгыз бәйләнеш булдыру”, - диде Фәрит Мөхәммәтшин.

Кичә утырыш секцияләрендә чарада катнашучылар союздаш илләрнең аграр сәясәте, цифрлы икътисадны үстерү, яшьләр сәясәте һәм башка мәсьәләләр буенча фикер алыштылар.

Аграр сәясәт буенча барган сөйләшүдә Татарстан тәҗрибәсенә аерым игътибар бирелде. Дәүләт Советының Экология, табигатьтән файдалану, агросәнәгать һәм азык-төлек сәясәте комитеты рәисе Таһир Һадиев  авыл хуҗалыгы кооперативлары  һәм агротармакка инвестицияләр кертү , шәхси хуҗалыкларга дәүләт ярдәме турында сөйләде. «Авыл хуҗалыгы дәүләтнең иминлеге нигезе булып тора һәм аның азык-төлек куркынычсызлыгын тәэмин итә, халыкның гореф-гадәтләрен һәм йолаларын саклай», - дип басым ясады Таһир Һадиев.

Эшлекле сәфәр барышында Дәүләт Советы депутатлары 18 Казан укчылар  дивизиясе  сугышчылары хөрмәтенә ачылган Хәтер мемориалына чәчәкләр салдылар. Әлеге дивизия сугышчыларының  батырлыгы хакында  әдәби һәм публицистик әсәрләр язылган. 1941 елда Казанда формалашкан дивизия сугышчыларына Днепр ярларында дошманны туктату бурычы йөкләнә.  Меңләгән сугышчының нибары берничә йөзе генә исән кала.

● 16 октябрьдә Әлмәт районының Яшьләр бистәсендә капиталь төзекләндерүдән соң авыл Мәдәният йорты ачылды. Мәдәният йорты ачылу тантанасында Татарстан Республикасы Дәүләт Советы Рәисе Фәрит Мөхәммәтшин катнашты. 
Фәрит Мөхәммәтшин клуб эшчәнлеге белән танышты, җирле артистлар, балалар белән сөйләште, китапханәгә Татарстан парламенты эшчәнлеге турында китаплар бүләк итте.

Парламент башлыгы сүзләренчә, нәкъ менә авыл җирендә һәр халыкның теле һәм мәдәнияте, гореф-гадәтләре саклана.

Бинада тагын китапханә, җирле Башкарма комитет урнашкан. Татарстан Дәүләт Советы Рәисе авыл клубының бистәдә административ-мәдәни үзәк булып торуын әйтте.

Фәрит Мөхәммәтшин Мәдәният йорты директорына Татарстан Президентыннан бүләк - музыка аппаратурасы алуга Сертификат тапшырды.

Мәдәният йортында төзекләндерү эшләре ярты ел барган. Төзүчеләр капиталь төзекләндерүдә зур эш башкарган: тәрәзә-ишекләр, түбә яңартылган, сантехника алыштырылган, җылыту системасы тулаем яңадан эшләнгән. Нигез салынганга быел 30 ел булган бина 300 тамашачы урынына исәпләнгән.

Бинада концерт залы, китапханә, музей, картиналар галереясы, хореография залы һәм балалар иҗаты түгәрәкләре бүлмәләре бар. Мәдәният йортында төзекләндерү эшләренә республика бюджетыннан 15 млн, җирле бюджеттан 12 млн сум акча бүлеп бирелгән.

Дәүләт Советы Рәисе Фәрит Мөхәммәтшин Әлмәттә үзе белем алган 7нче мәктәптә Парламент дәресе уздырды.
Татарстан Дәүләт Советы, ТР Мәгариф һәм фән министрлыгы, Мәгарифне үстерү институтының уртак проекты булган әлеге чара быел унберенче тапкыр оештырыла. 7нче мәктәптә дә ул тәүгесе генә түгел. Парламент Рәисе туган мәктәбен онытмый. Мәктәпне 1961 елда ук тәмамлавына карамастан, бу юлы да Фәрит Мөхәммәтшин мәктәп ишеген ачып кергәндә дулкынлануын яшермәде. Яшь армиячеләр белән исәнләшкәннән соң, туп-туры ветеран укытучыларның фоторәсемнәре эленгән алтактага юл тотты.

Мәктәптә аны бүләк көтеп тора иде - мөгаллимәсе Зоя Анатольевна Подгорнова да, Фәрит Хәйруллович та әлеге очрашуга шат булуларын белдерделәр.

Парламент дәресендә район башлыгы Айрат Хәйруллин, Хабаровскидан килгән кунаклар, 8-11 сыйныфларда белем алучы актив укучылар катнашты.

Шунысын искә төшереп узарга кирәк, мондый үзгә дәресләр республиканың барлык мәктәпләрендә үткәрелә. Депутатлар, җәмәгать эшлеклеләре укучылар белән күзгә-күз очраша, аңлату эшләре алып бара, аларның сорауларына җавап бирә.

"Парламент дәресләре яшьләр мөстәкыйль тормышка аяк басканда гамәлдәге законнарны белсен, биредә алган белемнәре белән үзләренең гражданлык активлыкларын күтәрсен өчен уздырыла. Законнарны белмәү җаваплылыктан коткармый – бу сүзләр әле дә актуаль", – диде Фәрит Мөхәммәтшин, дәресне башлаганда. 

Дәресләрнең эчтәлеге бер-берсен кабатламый. Аларның темалары гел алышынып тора. Бу юлы ул «Парламент, җәмгыять һәм мин» дип аталды. Парламент нәрсә соң ул, ул нинди функция башкара? Спикер 7нче мәктәп укучыларына шул хакта сөйләде. Югары вәкаләтле закончалыклы орган булган парламентта елына уртача 150 закон кабул ителә. Ул 5 елга сайлана. Киләсе елга безне Дәүләт Советына депутатлар сайлау көтә. 2020 елда исә Татарстан Президентын сайлаячакбыз. 

Дәүләт Думасына сайланган депутатлар алдына да зур бурычлар куела. Аларга Татарстанны максатчан федераль программаларга кертергә тырышу кирәклеге җиткерелә. Шулай ук депутатларның сайлаучылары белән кабул итүләр уздыруларына да күзәтчелек ителә икән. Дәүләт Советында кунаклар еш була.

"Укучылар, студентлар, республикага килгән кунаклар өчен ишегебез һәрвакыт ачык. Узган ел бездә 2700 кеше булды, шуларның 1472 се - укучылар һәм студентлар. Депутатлар очрашуларда законнарның ничек язылуын, ни рәвешле кабул ителүен аңлата. 5нче чакырылышта парламентта бер генә закон да Президент һәм хөкүмәтебез тарафыннан кире борылмады, – дип сөйләде Фәрит Мөхәммәтшин.

Парламент рәисе  7нче мәктәп укучыларын да Дәүләт Советына кунакка чакырды. Дәрестә республикадагы үзгәрешләр, яңалыклар турында да сүз барды. Ахырдан укучылар үзләрен кызыксындырган сорауларын бирделәр.

Татарстан Республикасы Дәүләт Советы рәисе Фәрит Мөхәммәтшин Әлмәт районы Ветераннар советының 40 еллыгына багышланган конференциядә катнашты. 
Утырыш бүген Әлмәттә җирләнгән Россиянең һәм ТАССРның атказанган нефть һәм газ сәнәгате хезмәткәре Өлфәт Мәгановны бер минутлык тынлык белән искә алудан башланды.

Районда хәзерге вакытта лаеклы ялда булган 47 мең кеше яши. Фәрит Мөхәммәтшин залдагыларны ветераннар оешмасының юбилее белән котлады. Ул оешма әгъзаларының кече ватаннарын үстерүдә саллы ярдәм күрсәтүләрен билгеләп узды. Өлкәннәрнең актив яшәү рәвеше республикада үсә барачагына ышанычын белдерде.

Татарстан Дәүләт Советы Рәисе якташларына аның өчен кызарырга туры килмәслек итеп эшләргә тырышуын әйтте.

Парламент рәисе ветераннарга Рәхмәт хатлары тапшырды. Аның үзенә Әлмәт районы Ветераннары һәм пенсионерлары советы президиумы карары нигезендә ветераннар хәрәкәтендәге тырыш хезмәте өчен Мактау билгесе тапшырдылар.

● 18 октябрьдә бишенче чакырылыш Татарстан Дәүләт Советының 42 нче утырышы ачылды. Көн тәртибенә кертелгән мәсьәләләрне карый башлаганчы депутатлар Керчь политехника көллиятендә булган шартлауда һәлак булганнарны бер минутлык тынлык белән искә алдылар.
Дәүләт Советы Президиумы  утырышның көн тәртибенә 33 мәсьәлә тәкъдим иткән иде (9 закон проекты беренче,  өчесе - икенче, берсе өченче укылышка чыгарыла).

 “2019 елга, 2020 һәм 2021 еллар план чорына Татарстан Республикасы бюджеты турында” һәм “2019 елга, 2020 һәм 2021 еллар план чорына Татарстан Республикасы Территориаль мәҗбүри медицина иминияте фонды бюджеты турында”  закон проектлары беренче укылышка чыгарыла.       

Депутатлар беренче укылышта “Татарстан Республикасы Конституция суды турында", “Татарстан Республикасы Хисап палатасы турында” һәм  “Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында” закон проектларына кертеләчәк үзгәрешләрне караячаклар.

 “Татарстан Республикасы территориясендә шәхси ярдәмче хуҗалыкларны үстерүгә дәүләт ярдәме турында” Татарстан Республикасы Законының 7 статьясына үзгәреш кертү хакында” закон проекты өченче укылышка, “Татарстан Республикасы Сайлау кодексына һәм Татарстан Республикасының аерым закон актларына үзгәрешләр кертү турында”,  “Административ хокук бозулар турында Татарстан Республикасы кодексына үзгәрешләр кертү хакында”,  “Мәдәният турында” Татарстан Республикасы Законына үзгәрешләр кертү хакында” закон проектлары икенче укылышка чыгарыла.

Парламентның профиль комитетлары рәисләре Шакир Яһүдин, Светлана Захарова һәм Леонид Якунин көн тәртибенә яңа мәсьәләләр кертү тәкъдиме белән чыктылар.

ТР Дәүләт Советының 42 нче утырышында «2019, 2020-2021 еллар план чорына Татарстан Республикасы бюджеты турында» закон проекты беренче укылышта кабул ителде.
Әлеге закон проекты буенча фикер алышулар барлык комитет утырышларында, парламент тыңлауларында үтте.

Республиканың алдагы берничә елга социаль-икътисади үсеше турында Татарстанның икътисад министры Фәрит Габделганиев чыгыш ясады. Аның әйтүенчә, 2018-2019 елларда икътисад үсеше 103 процент булыр дип фаразлана. Татарстанда гыйнвар-сентябрьдә тулай төбәк продукты күләме 1,5 трлн сум, үсеш темпы 101,2 процент. Гомумән алганда, 2018 ел нәтиҗәләре буенча, тулай төбәк продукты күләме чама белән 2 трлн 228,8 млрд сум дип фаразлана. Сәнәгать җитештерүчәнлеге үсеше 2019 елда 103,3 процент тәшкил итәргә һәм алдагы елларда да 102,5-104,3 процент дәрәҗәсендә торырга тиеш. Министр әйтүенчә, соңгы елларда Татарстанда тулай төбәк продуктта инвестицияләр 30 процент тирәсе тәшкил итә. Бу ел нәтиҗәләре буенча, инвестицияләр күләме 668,9 млрд сум булачак дип көтелә. Бу, 2017 елга караганда, 31,2 млрд сумга күбрәк. Инвестицияләр үсеше 100,5-102,1 процент дәрәҗәсендә фаразлана.

Фәрит Габделганиев әйтүенчә, 2018 елның беренче яртыеллыгы буенча республика предприятиеләренең 25 проценты зыянга эшләгән булып санала. «Бу чыгымга эшләгән предприятиеләрнең берникадәр өлеше инвестиция кертү стадиясендә булуы белән бәйле», - диде министр.

Авыл хуҗалыгы продукциясе күләме 263,3 млрд сум күләмендә бәяләнә. Алдагы ел белән чагыштырганда, үсеш 1,9 процент тәшкил итә. Министр сүзләренчә, 2019-2021 елларда да авыл хуҗалыгы продукциясенең еллык үсеш темплары 1,9 процент дәрәҗәсендә булыр дип көтелә. «Авыл хуҗалыгы продукциясенең яртысын кече хуҗалык формалары җитештерә. Авыл җирлегендә эшлеклелек активлыгын арттыру өчен, республика тарафыннан ел саен 2 млрд сум акча бүлеп бирелә. Бу 20 гә якын ярдәм чарасы», - диде  ул.

Икътисад министрлы республика агросәнәгать комплексында әһәмиятле инвестицион проектлар гамәлгә ашырылуын әйтте. Бу ел нәтиҗәләре буенча, азык-төлек сәнәгатенең үсеш темплары 105 процент дәрәҗәсендә булыр, дип фаразлана.

2019 елда хезмәт хакы фонды 105,6-106,8 процентка артыр дип көтелә. Фәрит Габделганиев әйтүенчә, 2018 елның гыйнвар-июль айларында уртача айлык хезмәт хакы, 8,6 процентка артып, 33 929 сум тәшкил иткән. Гадәттәгечә, файдалы казылмалар чыгару, мәдәният, спорт, электр энергиясе белән тәэминат, мәгълүматлаштыру һәм элемтә тармакларында хезмәт хакы иң югарысы.

2019 елга бюджет сәясәтенең төп юнәлешләренең берсе – РФ Президенты Указларын тормышка ашыру кысаларында, бюджет өлкәсендәге аерым категория гражданнарның хезмәт хакын ел саен арттыру. 2019 елның 1 октябреннән бюджет өлкәсенең аерым категория хезмәткәрләрнең эш хакы 4,3 процентка, 2020 елның 1 октябреннән 3,8 процентка, 2021 елның 1 октябреннән 4 процентка күбрәк булыр дип көтелә.

Бюджет буенча, шулай ук, финанс министры Радик Гайзатуллин чыгыш ясады. 2019 елга консолидацияләнгән бюджетның керем өлеше - 271,5 млрд сум, чыгым өлеше 275,6 млрд сум булачак. Дефицит – 4,1 млрд сум. Республика бюджетында керем 228,2 млрд сум, чыгым 232,3 млрд сум тәшкил итәчәк. Дефицит, шулай ук – 4,1 млрд сум.

2020 елга фараз түбәндәгечә: консолидацияләнгән бюджетта керемнәр – 270 млрд, чыгымнар 274,6 млрд сум, бюджет кытлыгы 4,8 млрд сум. 2021 елда консолидацияләнгән бюджетта керемнәр 277,6 млрд сум, чыгымнар 282,9 млрд сум, дефицит 5,3 млрд сум. Татарстан бюджетында керемнәр 232,1 млрд сум, чыгымнар 237,4 млрд сум.

Депутат Илшат Әминов бюджет кытлыгының арта баруын билгеләп үтеп, аннан котылу өчен акчаның каян алыначагы белән кызыксынды. Радик Гайзатуллин дефицитның ел башына калдыклар хисабына балансланачагын әйтте. «Ягъни, үз керемнәребез хисабына каплау күздә тотыла», - диде.

Фәрит Габделганиевка, Радик Гайзатуллинга тагын унлап депутаттан сораулар җиткерелде. Разил Вәлиев «Мирас-наследие» программаларының 2019 елда төгәлләнүен искәртеп, «2020-2021 елларга аларны финанслауга акча табылырмы», дип сорады . Радик Гайзатуллин әйтүенчә, әгәр программалар озайтылса, алар 2020-21 елларда үз өлешен табачаклар. 

Бюджет, салымнар һәм финанс комитеты рәисе Леонид Якунин әйтүенчә, тулаем алганда, бюджет Татарстан бюджеты чыгымнары үсешен чикләүгә юнәлдерелгән. Закон проектының чыгымнарның нәтиҗәлелеген арттыруга, Татарстан казнасының тотрыклыгын саклап калуга йөз тотканын билгеләп үтте.

2019 елда социаль-мәдәни өлкә һәм иҗтимагый инфраструктура объектларын финанслау буенча алдагы елларда башланган эш дәвам иттереләчәк. Бюджетта федераль программаларны кушылып финанслауга, бюджет учреждениеләре милкенә салымнарны түләү өчен акчалар каралганын әйтте.

Леонид Якунин әйтүенчә, закон проектына карата төзәтмәләрне 26 октябрьгә кадәр кертергә мөмкин.

Дәүләт Советы Рәисе Фәрит Мөхәммәтшин бюджет турында закон проектының төрле комитетларда җентекләп каралганын билгеләп узды. Парламент тыңлауларыннан соң Хөкүмәттән күп кенә сорауларга җаваплар алынганын әйтте. Тәкъдим ителгән закон проектының социаль-икътисади үсешнең төп параметрларына нигезләнгәнен белдерде. "Мин бюджет, чыгымнар статьялары буенча, дөрес язылган дип уйлыйм", - диде һәм җиң сызганып эшкә керешергә кирәклеген ассызыклады.

	


ТР Дәүләт Советының 42 нче утырышында «2019, 2020-2021 еллар план чорына Татарстан Республикасы бюджеты турында» закон проектын тикшерү барышында парламентның Мәгариф, мәдәният, фән һәм милли мәсьәләләр комитеты рәисе Разил Вәлиев республикада мәгариф һәм мәдәният өлкәләренә кагылышлы мәсәләләрне күтәрде.
- 2011-2017 елларда республикада 42 мәктәп салынган, быел тагын 12 мәктәп сафка басачак, 704 мәктәп ремонтланган. Шул ук  елларда 203 балалар бакчасы төзелгән, быел тагын 8 яңа бакча ачылачак, 173 бакчага ремонт ясалган, быел алар янына тагын 94 бакча өстәләчәк, - диде ул.

Разил Вәлиев үз чыгышында Г.Кариев исемендәге Яшьләр театры бинасына, В.И.Ленин исемендәге мәдәният сараена, Урицкий исемендәге мәдәният һәм спорт үзәгенә, Казан дәүләт циркына реконструкция ясауны, авылларда йөзләгән клублар салуны һәм ремонтлауны атап үтте. "Бездә ел саен дистәләгән мәктәпләр, балалар бакчалары төзелә һәм ремонтлана, әмма барыбер 10 процент чамасы бала әлегә 2 нче сменада укый, бакчага чират көтеп утыручы меңләгән әниләр эшкә чыга алмыйча өйдә утырырга мәҗбүр", - диде парламентарий.

Разил Вәлиев мәдәният йортларын тиешле дәрәҗәдә кадрлар белән тәэмин итү мәсьәләсен күтәрде. "Без бүген шушы сессиядә “Мәдәният” турындагы законыбызга үзгәрешләр кертеп,  авылга эшкә баручы яшь белгечләргә 50 һәм 100 мең сум күләмендә пособиеләр бирү мәсьәләсен хәл итәргә җыенабыз. Бюджет проектында аның өчен 9,5 млн. сум акча да тәгаенләнгән. Әмма моның белән генә мәсьәләне тулаем хәл итеп булмый, авыл клубларын җанландыру өчен анда тиешле  җиһазлар, музыка-уен кораллары да булырга тиеш,  - диде ул. - Инде менә ничәмә-ничә еллар буе әдәбият-сәнгать әһелләре, башкалабызда музыкаль драма театры кирәклеге турында чаң сугалар. Бу мәсьәләгә республика җитәкчелеге дә каршы түгел кебек. Әмма,  бүгенге көнгә кадәр мәсьәләне хәл итәргә тотынучы гына юк".

 Разил Вәлиев соңгы елларда мәгариф һәм мәдәният хезмәткәрләренең хезмәт хакы сизелерлек дәрәҗәдә артуны да уңай күренеш буларак әйтеп узды, шул ук вакытта авылда эшләүчеләрнең һәм техник персоналның хезмәт хакы шактый ким булуына басым ясады. "Хөкүмәтебез күптән түгел үзенең карары белән бухгалтерия һәм кадрлар белән эшләүче хезмәткәрләрне, инженерларны, юристконсультантларны, хәтта программистларны да техник персонал составына, димәк, иң аз хезмәт хакы алучы урам себерүчеләр һәм идән юучылар исемлегенә кертеп куйды. Ә бухгалтерияне һәм кадрлар бүлеген югары квалификацияле кадрлар белән тәэмин итмичә, югары белемле программистларны, инженерларны эшкә алмыйча, мәгариф һәм мәдәният учреждениеләренең эшен югары дәрәҗәдә җайга салу мөмкин нәрсә түгел".

Комитет рәисе мәгариф һәм мәдәният учреждениеләренең куркынычсызлыгын тәэмин итү проблемасына тукталды. "Әле кичә генә Кырымдагы Керчь каласындагы коточкыч хәлләрдән соң без бу мәсьәләгә игътибарны тагын да ныграк арттырырга, моның өчен бюджеттан тиешле күләмдә акча бүлеп бирергә тиешбез",  - диде ул.

Депутат республика китапханәләрен китап белән тәэмин итү буенча дәүләт стандартлары дәрәҗәсенә җитү өчен узган елны бюджет проектыннан өстәмә акча сорауларын искә төшереп, Президент  кушуы буенча республиканың Хисап палатасының бу мәсьәләне җентекләп өйрәнүен һәм моның өчен 41,3 млн. сум акча кирәклеге турында нәтиҗә чыгаруын әйтте. "Мин 2018 елда хәл ителмәгән мәсьәлә, ниһаять, киләсе  2019 елда үзенең чишелешен табар дигән өметтә калам", - диде ул.

Разил Вәлиев туган татар теленә кагылышлы вәзгыять турында "...туган телебез ата-ана теләгенә бәйле булып,  ә дәүләт телебез – мәктәпләр өчен законсыз телгә әйләнеп калды" дип белдерде.

-  Без хәзер, уңнан-сулдан ярдәм көтмичә, җиң сызганып үзебез булдыра алганны эшләргә тиешбез. Иң беренче чиратта милли мәктәпләребезнең матди-техник хәлен ныгытырга, аларны ата-аналар һәм балалар кызыгырлык итеп җиһазларга, заманындагы татар-төрек лицейлары кебек халыкара дәрәҗәгә күтәрергә кирәк. Икенчедән, Президент үзенең еллык юлламасында әйткән мөстәкыйль Милли педагогика институты ачуны тизләтергә, мөмкин кадәр тиз арада мәктәпләребезне милли педагогик кадрлар белән тәэмин итәргә кирәк. Өченчедән, татар телендәге  дәреслекләрне әзерләү, рус  телендәге дәреслекләрне тәрҗемә итү, аларны федераль исемлеккә кертү һәм бастырып чыгару эшен ашыктырырга кирәк. Дүртенчедән, ата-аналар һәм  җәмәгатьчелек белән тел сәясәте хакында аңлату эшләре алып бару зарур. Билгеле, боларның күбесе бюджет чыгымнары сораячак. Ә тулы бер халыкның, тулы бер  милләтнең киләчәк язмышы хәл ителгәндә аның туган телен, республикабызның дәүләт телен саклап калу өчен акча табу саваплы эш саналырга тиеш, - диде парламентның Мәгариф, мәдәният, фән һәм милли мәсьәләләр комитеты рәисе.

Алдагы 2019 елга каралган бюджетта авыл халкына һәм шәхси ярдәмче хуҗалыкларга ярдәм буенча барлык программалар саклана. Бүген Дәүләт Советы утырышында Парламент Рәисе Фәрит Мөхәммәтшин шулай дип әйтте. 
Бюджет турында закон проекты буенча фикер алышу барышында депутат Александр Комиссаров Россия төбәкләрендә авыл халкы кимү күзәтелгәнен билгеләп үтте. «Без авыл хуҗалыгында белгечләрне, шәхси ярдәмче, крестьян-фермерлык хуҗалыкларын югалтабыз. Тенденцияне яхшы якка үзгәртү өчен нинди чаралар күрелә?» - дип мөрәҗәгать итте ул икътисад министры Фәрит Габделганиевка.

Министр халыкны авылда тотып калу юнәлешендә башкарыла торган гамәлләрне әйтте. Ел саен авыл җирендә эшлеклелек активлыгын күтәрүгә 2 млрд сум акча бүлеп бирелүен искәртте. Авылда өч елдан да ким яшәмәгән, бала тапкан аналарга 50 мең сум, 29 яшькә кадәр өченче баласын тудырган хатын-кызларга 100 мең сум түләнүен әйтте. Районнарда сәнәгать паркларында эш урыннары булдырылуын билгеләп узды.

Татарстанның Дәүләт Советы Рәисе Фәрит Мөхәммәтшин министрга депутат Комиссаров өчен язма белешмә әзерләргә кушты. «Россиянең бер субъекты да авыл халкына, шәхси ярдәмче хуҗалыкларга булышу өчен моның кадәр эш эшләми. Кызганыч, урбанизация процесслары негатив йогынты ясый. Киләсе 2019 елга бюджет турында закон проектында шәхси ярдәмче хуҗалыкларга, кече һәм урта эшмәкәрлеккә ярдәм итү буенча барлык программалар саклана. Минемчә, бу чаралар тискәре вазгыятьне акрынайтырга булыша. Моннан тыш, яшьләрнең авылга күченеп кайтуының уңай мисаллары бар», – диде ул.

● 19 октябрьдә күппрофильле лицейда районның 10-11 сыйныф укучылары өчен гадәти булмаган парламент дәресе үткәрелде. Аны күп еллар элек әлеге мәктәпне тәмамлаган Татарстан Дәүләт Советы Рәисе урынбасары Римма Ратникова уздырды. Быелгы дәреснең темасы – "Парламент, җәмгыять һәм мин". 
Римма Ратникова парламент дәресенең республиканың Дәүләт Советы, Мәгариф һәм фән министрлыгы, Мәгарифне үстерү институты катнашында 11нче тапкыр оештырылуын билгеләп үтте.

- Дәреснең төп максаты – укучыларга киләчәктә кирәкле белемнәр бирү. Мәктәпне тәмамлап, зур һәм мөстәкыйль тормышка аяк басачаксыз, һәрберегезгә үз юлыгызны табарга кирәк булачак, - диде ул.

Римма Атласовна укучыларга парламентның җәмгыятьтәге роле һәм мәгънәсе турында сөйләде, үзенең уңыш серен чиште һәм укучыларны кызыксындырган сорауларга җавап бирде.

● 19 октябрьдә Татарстан Дәүләт Советы Рәисе Фәрит Мөхәммәтшин "Казан" журналын 25 еллык юбилее белән котлады. Бәйрәм тантанасы Казан ратушасында узды. 
Парламент җитәкчесе катлаулы вакытта чыга башлаган журналны тарихи басма дип атады. 25 ел элек кабул ителгән карарның зирәк акыл һәм алдан күрүчәнлек белән эшләнүен вакыт раслады, дип саный Фәрит Мөхәммәтшин.

Журнал күп еллар дәвамында тиражын саклый һәм даими укучылар аудиториясе бар. Дәүләт Советы Рәисе үзе дә “Казан” журналын укуын әйтте. Фәрит Мөхәммәтшин сүзләренчә, журналга ихтыяҗ бар һәм ул дөньяның төрле почмакларында укучылар арасында популярлык казана.

Фәрит Мөхәмәтшин журналга зур тираж, яңа профессиональ биеклек һәм чәчәк ату теләде. Аннары ул коллективка Татарстан Дәүләт Советы Рәисе Рәхмәт хатын тапшырды.

Журналның баш мөхәррире Юрий Балашов Парламент җитәкчесенең басманың үсешенә керткән өлешенә югары бәя бирде һәм Фәрит Мөхәммәтшинга “Казан” журналының Рәхмәт хатын тапшырды.

● 22 октябрьдә 
Республика мәктәпләрендә РФ Дәүләт Думасы, ТР Дәүләт Советы һәм җирле үзидарә органнары депутатлар катнашындагы парламент дәресләре атналыгы тәмамланды. Республика парламентының Мәгариф, мәдәният, фән һәм милли мәсьәләләр комитеты рәисе Разил Вәлиев Тукай районында һәм Казан шәһәрендә укучылар һәм укытучылар белән очрашты.
19 октябрьдә Тукай районының Биклән урта мәктәбендә уздырылган "Парламент, җәмгыять һәм мин" дигән дәрестә барлык сыйныфлары катнашты. Укучылар һәм укытучылар мәгариф турындагы законнарга соңгы вакытларда кертелгән үзгәрешләрнең милли мәгарифкә йогынтысы турында сораштылар. Аларның сорауларына депутат Разил Вәлиев һәм Тукай районы башлыгы Фаил Камаев җавап бирде.

 20 октбрьдә Разил Вәлиев Казанның Мәскәү районындагы 2-нче татар гимназиясенә барды. Анда 11 сыйныф укучылары парламент дәресендә, сәяси хәбәрдарлык үрнәге күрсәтеп, законнарның асылы, килеп чыгышы, кабул ителү тәртибе, депутатлар, парламент тормышы турында күп кенә сораулар бирделәр. Парламент депутаты сөйләвенчә, дәрестә катнашучылар депутатлар белән аралашу теләге бик зур. Ә укытучылар мәгариф турындагы законнарны халыкка, белгечләргә, педагогларга тирәнрәк аңлату эшләрен активлаштырырга кирәк дип саныйлар.

● 24 октябрь 
Татарстан Республикасы Дәүләт Советы Рәисе Фәрит Мөхәммәтшин ВЛКСМга нигез салынуга 100 ел тулу уңаеннан Татарстан Милли музеенда “Комсомол тарихы — ил тарихы” күргәзмәсен ачты.
“Ил үсешендә шушындый тарихи вакыйгалар булу сөенечле. Комсомол оешмаларында үз вакытында уңышлы яшьләр тора, тәрбияләнә, үсә иде”, - диде Дәүләт Советы Рәисе музейда шушындый күргәзмә әзерләнүенә рәхмәт белдереп.

“Комсомолның 100 еллыгын искә алганда чирәм җирләрне ачкан, БАМ һәм башка зур төзелешләрдә, шул исәптән республикабызда барган төзелешләрдә эшләгән яшьләргә хөрмәтебезне белдерәбез. Чаллы – “КАМАЗ” кебек үк бөтенсоюз комсомол төзелеше булды. Шәһәр бүген дә илнең машина төзелешендә флагман булып тора”, - диде ул.

Чаллыда төзелеш 1970 еллар башында “КАМАЗ” автозаводы төзелүе белән бергә зур тизлектә үсә. Егерме ел эчендә шәһәр халкын 10 тапкыр арттыру: 35 меңнән 350 меңгә җиткерү планлаштырылган була. Соңгы тапкыр халык санын алу мәгълүматлары буенча, хәзер автокалада ярты миллионнан артык кеше яши.

Экспозициядә Татарстан комсомолларының эше, хезмәт уңышлары белән дан тоткан төзелеш отрядлары турында сөйләнә.

Күргәзмә 24 ноябрь киченә кадәр эшли.

● 24 октябрьдә Дәүләт Советы Рәисе Фәрит Мөхәммәтшин М.Җәлил исемендәге Татар дәүләт опера һәм балет театрында узган Бөтенсоюз Ленинчыл Коммунистик Яшьләр Союзының (ВЛКСМ) 100 еллыгына багышланган тантаналы кичәдә катнашты. Парламент башлыгы комсомол ветераннарын Татарстан җитәкчелеге исеменнән тәбрик итте һәм республика Президенты Рөстәм Миңнехановның сәламләвен ирештерде.
“Комсомол безнең яшьләрнең күп кенә буыннары өчен чын гражданлык мәктәбе булды. Комсомол оешмаларында Ватанга мәхәббәт, олы буынга хөрмәт һәм хезмәткә мәхәббәт тәрбияли иделәр”, - диелә сәламләүдә.

Президент комсомолларның Казан, Яр Чаллы, Түбән Кама, Зәйдә сәнәгать объектлары төзелешендә, нефть чыгару урыннарын үзләштергәндә алдынгы сафларда булуын билгеләп уза. 

Рөстәм Миңнеханов, шулай ук, бүген дә дәүләт һәм муниципаль идарә өлкәсендә, иҗтимагый эшчәнлектә Татарстан комсомолы вәкилләре эшләвен билгеләп узган.

Дәүләт Советы Рәисе комсомолның 200 миллионнан артык яшь кешене берләштереп, совет җәмгыятендә  лаеклы урын алуын билгеләп узды.Үз эшләрендә ватан алдында бурычларны алга куеп, комсомоллар ил үсешенә  китергән барлык баскычларны бергә үттеләр.  

"Меңнән артык удар төзелеш барды:  яңа шәһәрләр һәм алдынгы сәнәгать,  авыл хуҗалыгы һәм, хәзергәчә әйтсәк, инфраструктура. Иҗтимагый мөнәсәбәтләрнең нигезе - дәүләтнең иктисадый базисы комсомол ешмасына берләшкән яшьләр  катнашында барлыкка китерелде", - диде парламент башлыгы.

Фәрит Мөхәммәтшин әйтүенчә, комсомол  киң колачлы оешма булган. "Без җәмгыятьтә барган барлык хәлләргә үзебезнең катнашыбыз барлыгын белә һәм үзебезне җаваплы саный идек.  Ул вакытларда тупланган тәҗрибә, бигрәк тә яшьләр белән эшләү буенча,  бүгенге көндә дә республикада  кулланыла. Бу инде куп еллар дәвамында тупланган белемнәрнең һәм тәҗрибәнең, буыннар хәтеренең  югалмавын, бүген дә кирәкле булуын күрсәтә.  Комсомоллар утырткан агачлар үсә, дигән сүз", - дип саный ул.  

Дәүләт Советы Рәисе республика һәм җәмгыять тормышында мәһим роль уйнаган шәхесләрне санап узды. Алар арасында   – Рәис Беляев, Анатолий Василец, Илгиз Рахманкулов, Валерий Кузьмин, Шамил Агеев, Борис Леушин һәм башкалар. Алар һәрвакыт Ватанның ышанычлы терәге булдылар, дип басым ясады Фәрит Мөхәммәтшин.

Дәүләт Советы Рәисе комсомол отрядларының яңа заводларны төзегән вакытта кырыс шартларда эшләгәнен сөйләде. Фәрит Мөхәммәтшин комсомол оешмасы составында Яр Чаллы шәһәре читендә ЗЯБ бистәсе йортын төзүдә катнашкан. "Ул биш катлы йорт бүген дә тора, анда кешеләр яши, шунысы куанычлы", - диде.

Татарстанның Дәүләт Советы Рәисе Фәрит Мөхәммәтшин комсомолның үз гаиләсенә турыдан-туры катнашы булуы, хатыны белән шушы хәрәкәттә танышуын әйтте. "Әле дә бергә яшибез, балалар, оныклар үстерәбез", - диде парламент башлыгы.

Тантанада Фәрит Мөхәммәтшин комсомол ветераннарына дәүләт бүләкләре тапшырды.

● 25 октябрьдә парламентның Мәгариф, мәдәният, фән һәм милли мәсьәләләр комитеты әгъзалары Чистай районына сәфәр кылдылар һәм Яуширмә авылында Гаяз Исхакый музееның торышы белән таныштылар. Бөек татар язучысы һәм сәяси-җәмәгать эшлеклесенең иҗади мирасын саклау, аның музее эшчәнлеген активлаштыру турында сөйләшүдә комитет җитәкчесе Разил Вәлиев, район башлыгы Дмитрий Иванов, парламент депутатлары Анастасия Исаева, Илшат Әминов, Ирек Шәрипов, Ринат Закиров, Артем Прокофьев, язучылар һәм мәдәният министрлыгы вәкилләре катнашты.
Музейда экскурсия барышында депутатлар экспозицияләрнең бай эчтәлекле булуына игътибар иттеләр. Гаяз Исхакый исемендәге тарихи-мемориаль һәм этнографик комплексның фәнни һәм мәгърифәти эшчәнлеге турында сөйләгәндә, аның мөдире Рәсимә Ибраһимова булган проблемаларны да санап үте. Ул әйткәнчә, музейга елына 2-3 меңләп кенә кеше йөрүнең төп сәбәбе - юлсызлык.  

Нәкъ менә шул юлсызлык музейның кунаклар залында узган киңәшмәдә дә төп тема булды.

Гаяз Исхаки музеена килүнең сәбәбе итеп язучының иҗади мирасын саклау мәсьәләләрен өйрәнүне атап, комитет рәисе Разил Вәлиев соңгы вакытларда гражданнардан, җәмәгатъ оешмаларыннан, иҗат берлекләреннән һәм аерым язучылардан учреждениегә дәүләт ярдәме сорап язылган мөрәҗәгатьләр күбәюне билгеләп үтте. "Гаяз Исхакый татар әдәбиятындагы иң зур акыл ияләренең берсе, аны еш кына "татар Толстое" дип тә атыйлар, - диде парламентарий. - Шуңа күрә аның иҗатына, тормыш юлына, сәяси һәм иҗтимагый эшчәнлегенә багышланган музей тирәсендә килеп туган вәзгыять безне һич тә канәгатьләндерә алмый. Тукайның Кырлайдагы музее эшли башлаганда да хәл катлаулы иде. Ләкин, уртак тырышлык нәтиҗәсе буларак, ул зур комплекс популярлашты, тулы көчкә эшли, милләткә хезмәт итә башлады. Биредә дә башкарасы эшләр бик күп. Шартлар тудырмый торып, кешеләрне бирегә чакырып китереп тә, язучының мирасын халыкка таратып та булмаячак".

Чистай районы башлыгы Дмитрий Иванов, олы юлдан музейга чаклы арада һәм Яуширмә авылы эчендә юл булмауны финанс кытлыгы белән бәйләп, акланырга тырышты. Ул аңлатканча, ун чакрым юл салу район бюджеты күтәрә алырлык эш түгел. "Өстәвенә, ничек кенә сыйфатлы итеп ясасаң да, авыр техника ике-өч ел эчендә аны изеп бетерәчәк һәм сафтан чыгарачак".  

Депутат Ринат Закиров музей проблемаларын чишүнең үз юлын тәкъдим итте. "Гаяз Исхакый мирасының да, музееның да Чистай районына кирәге юк бугай дигән фикер туа, - диде ул. - Тарихи бинада шундый зур музей ясалган, бай материал тупланган, әмма аны халкыбызга күрсәтү максатында юл уздыру теләге генә сизелми. Алайса, аны Дәүләт музее карамагына тапшыру отышлырак түгелме икән? Һәм моны ТАССР төзелүнең 100 еллык юбилеена кадәр эшләргә кирәк. Чөнки Гаяз Исхакый - татар халкын милләт буларак саклап калуга, татар дәүләтчелеген торгызуга гомерен багышлаган кеше ул".

Тагын бер тәкъдимне Илшат Әминов әйтте. Муниципаль хакимиятнең дә, җирле үзидарә органнарының да музейга карата битарафлыгын тәнкыйтьләп, ул Исхакый музеен Чистайның үзенә күчерүне яклап чыкты. Аныңча, ул чакта проблемалар хәл ителер һәм музей эшчәнлеге җанланып китәр иде.

Фикер алышуларда шулай ук ТР мәдәният министры урынбасары Дамир Натфуллин, ТР Фәннәр академиясенең Г.Ибраһимов исемендәге Тел, әдәбият һәм сәнгать институты директоры Ким Миңнуллин ТР Язучылар берлеге рәисе Данил Салихов, "Мәдәни җомга" газетасы редакторы Вахит Имамов, Чистай дәүләт тарихи-архитектура һәм әдәбият музей-тыюлыгы директоры Александр Печёнкин, Яуширмә авыл җирлеге башлыгы Лилия Гәрәева һәм башкалар катнашты.

Сөйләшүне йомгаклап, Разил Вәлиев комитетның ноябрь аенда узачак утырышында бу мәсьәлә каралачак һәм бүгенге очрашу нәтиҗәләре аның карарларында чагылыш табачак дип белдерде.

Гаяз Исхакый тарихи-мемориаль һәм этнография музей-комплексы 1993 елда оештырылган. Баштан Яуширмә авыл клубында урнашкан булган. 2001-2014 елларда Чистай районы мәдәният бүлеге соствында эшләгән, хәзер Чистай дәүләт тарихи-архитектура һәм әдәбият музей-тыюлыгының стркутур өлеше булып санала.

Музейда 3 меңнән артык экспонат бар. Аларның күпчелеге язучының тормыш юлына, әдәби, педагогик һәм сәяси эшчәнлегенә, нәсел-нәсәбенә багышлана. Шулай ук 19-20 гасырлар чатында авыл көнкүреше һәм тарихы турында материаллар да зур урын алып тора.

● 26 октябрьдә Г.Тукай исемендәге Татар дәүләт филармониясе сәхнәсендә ветеран үзешчән башкаручыларның "Балкыш" республика фестиваленең гала-концерты булды. Быелгы концерт комсомолның 100 еллыгына багышлана. Фестивальдә катнашучыларны, оештыручыларны һәм кунакларны республика җитәкчелеге исеменнән Татарстан парламенты башлыгы, фестивальнең оештыру комитеты рәисе Фәрит Мөхәммәтшин сәламләде.
Фәрит Мөхәммәтшин "Балкыш" фестиваленең инде бишенче ел рәттән уздырылуын, үз тирәсенә актив тормыш рәвешен алып баручы күп кешеләрне туплавын әйтеп узды. Ул әлеге фестивальне оештыруга ярдәм иткән министрлыкларга, район башлыкларына рәхмәт белдерде. Фестиваль елдан-ел колачлана бара. Башлангыч елында бу чарада 3 меңләп кеше катнашкан булса, хәзер катнашучылар саны 20 меңнән артыграк исәпләнә.

"Бу фестивальнең кирәкле булуын ишарә итә. Киләчәктә дә "Балкыш" үзенең күп санлы катнашучылары белән балкып торырыр дип ышанам. Чөнки ул сезнең теләк белән барлыкка килде. Өлкән яшьтәге кешеләрнең әле дәрт-дәрманы җитәрлек. Без бик күп талантларны ачтык. Сез яшьләргә үрнәк күрсәтәсез!" - диде Фәрит Мөхәммәтшин. Ул яшь буынны тәрбияләүдә өлкән буынның мөһим роль уйнавына басым ясады. Яшьләр катнашуында фаҗигалар булдырмас өчен буыннар арасында элемтәләрне ныгыту кирәк, дигән теләктә кала парламент башлыгы.

Бүгенге гала-концертта республиканың 14 муниципаль районынан 180нән артык лауреат катнаша. Фестиваль үзенең милли төсмерләргә бай булуы, чыгыш ясаучыларның төрле милләт әсәрләрен башкаруы белән җәлеп итә.

Башкаручылар арасында биш ел рәттән лауреат булучылар бар. Болар  – Казаннан Светлана Шалашова «Ялгыз җыр» номинацииясендә, «Экипаж – одна семья» ансамбле «Вокаль ансамбль» номинациясендә, шулай ук Әлмәт районынының «Ветеран» хоры  «Хор коллективлары» номинациясендә, Бәгелмәдән Люция Савельева «Нәфис сүз» номинациясендә, Спас районының «Любо» казак ансамбле «Вокаль ансамбль» номинациясендә җиңүчеләр.

Ветераннарның (пенсионерларның) республика советы рәисе Хәбир Иштирәков Фәрит Мөхәммәтшинга "Балкыш" фестивалена күрсәткән игътибары өчен зур рәхмәт белдерде.

● 27 октябрьдә Рәшит Ваһапов исемендәге халыкара татар җыры фестиваленең гала-концертын оештыручыларны сәламләргә Мәскәүнең Союзлар йорты колонналы залына ТР Парламенты Рәисе Фәрит Мөхәммәтшин килде. 
Сәхнәдән ул тамашачыга Татартстан сәламнәрен җиткерде. "Татар булмаган җир юк. Татарларны җыр берләштерә. Заллар тулы булганда безгә бернәрсә дә куркыныч түгел", - диде ул Колонналы зал сәхнәсеннән.

- Татарстанда  2004 елда ачылган Ваһапов фестивале, дәүләт чикләрен үтеп, халыкара киңлектәге вакыйгага әверелде, - диде Татарстан парламентлы башлыгы үз чыгышында, - Р.Ваһапов исемендәге  фондның эшен  югары бәяләп, рәхмәт сүзләрен җиткерәсем килә. Ул халык җырлары һәм классик музыка өлкәсендә талантлы яшь башкаручыларны бөтен дөньяга таныта. Фестиваль үзенең чикләрен киңәйтте  һәм күпмилләтле илебездә дә, аннан читтә дә зур популярлык казанды.

"Исемнәрен аерым атамыйча, барлык башкаручыларның  таланты һәм тырыш хезмәтләре өчен чын күңелдән рәхмәт әйтәм. Ваһапов фестиваленең Мәскәү үзәгендәге шушы зур залда алтынчы тапкыр уздырылуы. Мин халкыбыз җырлары традицияләрен саклаучыларга рәхмәтләремне җиткерәм", - диде ул концерт башланыр алдыннан журналистларга.

Рәшит Ваһаповның 110 еллыгына багышланган концертны халыкара татар җыры фестивале конкурсының гран-при иясе Ранис Габбазов башлап җибәрде. 

Концертта  РСФСР ның халык артисты Ренат Ибраһимов,  «Голос»  һәм «Евровидение» бәйгеләре финалисты  Динә Гарипова, Татарстанның һәм Башкортостанның атказанган артисты  Илһам Вәлиев,  Россиянең һәм Татарстанның халык артисты Зилә Сөнгатуллина,  Татарстанның халык артисты Зөһрә Сәхәбиева кебек бөек җырчылар белән бергә танылган яшь башкаручылар Илүсә Хуҗина, Рөстәм Асаев, Раяз Фасыйхов һәм башкалар катнашты.

● 27 октябрьдә ТР Милли китапханәсе «Татарча диктант» акциясенә кушылды. Диктант текстын Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев укыды.
Китапханәдә диктант язуда 55 кеше катнашты. Татар теле өлкәсендәге белемнәрен сынап карарга дип Казан шәһәренең туган тел һәм әдәбият укытучылары, укучылар, мәдәният хезмәткәрләре, студентлар китапханәнең татар әдәбияты һәм туган якны өйрәнү бүлегенә җыелдылар. Быелгы диктантның тексты итеп татар әдәбияты классигы Гаяз Исхакыйның «Көз» повестеннән өзек билгеләнгән иде. Китапханәдә диктант язучылар өчен текстны Татарстанның халык шагыйре, җәмәгать һәм сәясәт эшлеклесе, Дәүләт Советы депутаты Разил Вәлиев укыды. Ул автор иҗатының татар әдәбиятындагы әһәмиятен һәм әдәби теленең байлыгын ассызыклады, текстның үзенчәлекләрен атады. Шулай ук Исхакый повестендагы кайбер сүзләрнең элекке, иске вариантта кулланылуына да игътибар юнәлтте.

«Татарча диктант» – татар телендә хатасыз язарга өйрәтү, әдәби татар телен кулланучылар даирәсен киңәйтү, орфографик һәм грамматик хаталарны тикшерү мәсьәләләренә игътибар юнәлтүче белем бирү акциясе. Милли китапханәнең киләчәктә дә «Татарча диктант» акцияләрендә актив катнашуы һәм, куелган максатларына ирешеп, китап укучылар санын тагын да арттыруы – мөһим бурычларның берсе.

● 29 октябрьдә Төркиянең Казандагы Генераль консулы Әхмәт Садыйк Доган башкаланың Kazan Palace кунакханәсендә республиканың төрле тармакларында хезмәт итүчеләрне тантаналы рәвештә кабул итте. Кичә Төркия республикасы оешуның 95 еллыгына багышланган иде. Кунакларны Татарстан парламенты башлыгы исеменнән Дәүләт Советы Рәисе урынбасары Римма Ратникова сәламләде. "95 ел - ул бер гасырга биш кенә ел тулмаган дигән сүз. Безнең арада урнашкан туганлык мөнәсәбәтләре татарстанлыларга төрле мәсьәләләрдә Төркиянең уңай тәҗрибәсен кулланырга мөмкинлек бирә", - диде ул. 
Римма Ратникова Фәрит Мөхәммәтшинның Төрек Республикасы Бөек Милли Җыены Рәисе Бинали Йылдырым исеменә җибәргән котлау телеграммасын укыды.

Фәрит Мөхәммәтшин ТР Дәүләт Советы депутатлары исеменнән һәм шәхсән төрек парламенты башлыгын Төркия Республикасы оешуның 95 еллыгы белән тәбрик итә. "1923 елда төрек халкы заманча демократик җәмгыятъ төзү юлын башлап, Сезнең күпгасырлык бөек дәүләтегез тарихында яңа сәхифә ачты. Социаль-икътисади һәм мәдәни өлкәдә ирешкән уңышларыгыз Төркияне дөньякүләм танылуга китерде. Ил җитәкчеләренең даими рәвештә очрашып торулары, сәяси диалогың киңәюе һәм уңай нәтиҗәләр бирүе, парламентара хезмәттәшлек арту сәүдә-икътисади элемтәләрне тагын да ныгыта", - диелә котлау хатында.

Татарстанда Төрек Республикасы Бөек Милли Җыенының халыкара эшчәнлеккә керткән өлешен югары бәялиләр, дип басым ясый Фәрит Мөхәммәтшин. Төркия белән Татарстан арасындагы элемтәләр ике як өчен дә файдалы эшчәнлекне киңәйтергә һәм ныгытырга ярдәм итәр, дигән өметтә кала республика парламенты башлыгы.

Төркиянең Казандагы Генераль консулы Әхмәт Садыйк Доган үзенең сәламләвендә Татарстанның Төркия белән Россия арасындагы хезмәттәшлек үсешенә зур өлеш кертүенә басым ясады. "Татарстан халкына чын күңелдән рәхмәтемне белдерәм", - диде Әхмәт Садыйк Доган татар телендә.

"Тантаналы кичәне шушы бинада оештыру - безнең өчен аеруча зур горурлык, чөнки бинаны Төркия инвесторлары яңартты", - диде ул.

● 30 октябрьдә СССРда сәяси репрессияләр корбаннарын искә алу көнендә, Дәүләт Советы депутатлары Ринат Гайзатуллин, Анастасия Исаева һәм Илдус Касыймов Казанның Архангел зиратына бардылар һәм Зур террор чорында атып үтерелгән татарстанлылар мемориалына чәчәкләр куйдылар.
Сталин репрессияләенә эләккән йөзләгән атаклы язучы, совет, партия һәм дин эшлеклесе арасында төрле елларда республика парламентының - ТАССР Үзәк Башкарма комитетының (ТатҮБК) - җитәкчеләре булып эшләгән берничә кеше дә бар.

1921 - 1924 елларда ТатҮБК Президиумы рәисе Рәүф Сабиров "халык дошманы" дигән ярлык белән 1937 елда атып үтерелә.

ТатҮБК Президиумын 1924 - 1927 елларда җитәкләгән Шәйгардан Шәймардановны 1939 елда хөкем итәләр.

Миңлегәрәй Әхмәтшин республика парламентын 1927 - 1929 елларда җитәкли. Аны, "контрреволюцион троцкистик-милләтче террористик оешма эшендә катнашуда" гаепләп, 1936 елда атып үтерәләр.

Шундый ук яла ягып, 1937 елда ТатҮБК Рәисе Гомәр Байчурин да кулга алына һәм атып үтерелә.

Сталин культы фаш ителгәннән соң алар барысы да реабилитацияләнделәр.

Архангел зираты 1918 - 1940 елларда Казан төрмәләрендә атып үтерелгән тоткыннарны күмү урыны буларак билгеле. Репрессия корбаннарының төгәл саны билгесез.

1998 елда Казанның "Мемориал" җәмгыяте инициативасы белән шәһәр хакимияте биредә репрессия корбаннары истәлегенә багышланган мемориал комплексы оештырды. Комплекска татарча һәм русча "Репрессия елларында атылганнарга мәңгелек истәлек!" дип язылган истәлек ташы һәм 1929 - 1940 елларда атып үтерелгән кешеләр исемлеге язылган 10 стела керә (барысы 2760 исем-фамилия).

● 31 октябрьдә Мәскәүдә Россия ватандашларының бөтендөнья конгрессы ачылды. Мондый чараның алтынчы тапкыр үткәрелүе инде. Бу юлы конгресска 98 илдән 400дән артыграк делегат җыелды. Чарада ТР Дәүләт Советы Рәисе, Ватандашлар эшләре буенча республика координация советы рәисе Фәрит Мөхәммәтшин да катнашты.
ТР Дәүләт Советы Рәисе Фәрит Мөхәммәтшин үзенең чыгышында ватандашлар конгрес​сының инде берничә ел рәттән Халыклар бер​дәмлеге көне алдыннан үткәре​лүен басым ясап әйтте. “Ватандашлар белән без иң элек бердәмлек турында сөйләшәбез. Тарихыбыз​ның катлаулы чорларында нәкъ менә Россиянең күпмилләтле халкы бердәмлеге бөек дәүләтебезне, Россия цивилизациясен саклап калуга ярдәм итте”, – диде Фәрит Мө​хәммәтшин.

Республика парламенты җи​тәкчесе Татарстанның Россиядә ватандашлар белән системалы төстә эш алып баручы иң актив субъектлардан берсе булып торуын искә төшерде. “Башлыча бу Россиядә сан ягыннан икенче урында торучы татар халкының бөтен дөньяга, асылда барлык континентларга чәчелеп яшәве белән аңлатыла, – дигән фикерен җиткерде парламент Рәисе. – Бу безнең өчен мөһим эш юнә​лешенә әйләнә”. 

Дәүләт Советы Рәисе әйтүен​чә, быел чит илләрдә яшәүче ватан​дашларыбызның Татарстанга ихтыяри күченүенә яр​дәм итү буенча дәүләт программасы кысаларында 334 канди​датның катнашуы килеште​рел​гән. Республикага шулай ук алар​ның гаиләләренең 588 әгъзасы  күченергә җыена. Иң күп кайтучылар – Украинадан, Үзбәк​стан, Казахстан, Таҗикстан, Кыргызстаннан.

Фәрит Мөхәммәтшин 2010 елда республикада Татарстан Президенты каршында Ватандашлар эшләре буенча координация советы оештырылганлыгын да билгеләп үтте. “Без тышкы эшләр министры Сергей Лавров җитәк​челегендә Россиянең Хөкүмәт комиссиясе белән иңгә-иң торып эшлибез”, – дип искәртте Фәрит Мөхәммәтшин үзенең чыгышында. Дәүләт Советы Рәисе фи​керенчә, киләсе елның май аенда Татарстанда “Евразиянең интеграция һәм модернизация мөм​​кин​лекләре” дигән VIII Евразия фәнни-гамәли форумын, БРИКС дәүләтләренең тугандаш шәһәр​ләре һәм муниципаль бе​рәм​лекләре форумын уздыру әнә шундый нык хезмәттәшлек йомгакларыннан берсенә әй​ләнәчәк.  

Парламент Рәисе яшьләр белән эшләүгә аерым тукталып үтте. “Бүген бөтен дөнья күлә​мендә йөздән артыграк яшьләр, дини һәм мәдәни оешмаларны берләштерүче Бөтендөнья татар яшьләре форумы ватандашларыбыз белән күпкырлы эшчән​леккә үзеннән саллы өлеш кертеп килә. Аның ярдәмендә Казахстанда, Бөекбритания, Германия​дә, Балтыйк буе илләрендә яшь​ләр оешмалары булдырылды”, – диде ул. 

“Ватандашларыбыз белән эш​ләүнең төрле формаларын эзлибез, – диде Фәрит Мөхәммәт​шин. – Сабантуй – шундый фор​ма​ларның берсе. Быел ул фе​дерациянең 57 субъектында һәм 28 илдә үткәрелде. Башка дәү​ләтләргә сәфәр кылганда, һәр​вакыт ватандашларыбыз белән аралашуга да вакыт табабыз”.

Чыгышы ахырында Татарстан Дәүләт Советы Рәисе ватандашларыбыз белән аралашуда яңа мәйданчыклардан, шул исәптән социаль челтәрләрдән күбрәк файдаланырга тәкъдим итте.

